
የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

‹‹ጠንካራ የፌዴራሊዝም ... ወደ ገጽ 4 ዞሯል

ሰብዓዊ ድጋፍ ... ወደ ገጽ 4 ዞሯል ባለፉት ሦስት ወራት ... ወደ ገጽ 4 ዞሯል

ገጽ 

4

ዘላለም ግዛው  
 

 አዲስ አበባ:- ለጠንካራ የፌዴራሊዝም ስርዓት 
ግንባታ ከባቢያዊ  የአንድነትንና ማንነትን ሚዛን አስጠብቆ 
መጓዝ  እንደሚገባ የሕገ መንግስትና ፌዴራሊዝም 
አስተምህሮ ማዕከል ዋና ዳይሬክተር ዶክተር ሃይለየሱስ 
ታየ ገለጹ፡፡   

ዶክተር ሃይለየሱስ ለኢትዮጵያ ፕሬስ ድርጅት 
እንደገለጹት፤ ማንነት ላይ ብቻ ማተኮር የጋራ ጉዳይ እና 
አንድነቱ ይቀራል፤ ከባቢያዊ አንድነት ላይ ብቻ ማተኮር 
ደግሞ ማንነቱ እንዲረሳ ያደርጋል፤ በመሆኑም መፍትሄው 
ሁለቱንም ሚዛኑን አስጠብቆ መጓዝ ነው፡፡  

ባለፉት ጊዜያት በነበረው አተገባበር ሚዛኑን 
በማስጠበቅ በኩል ችግሮች መስተዋላቸውን የጠቆሙት 
ዶክተር ሃይለየሱስ፤ ‹‹ይሄ የእኔ አስተዳደር ነው፣ የእኔ 
ክልል ነው›› የሚል ስሜት ጎልቶ መውጣትና አንዳንዴ 
በክልሉ በሚኖሩ ማህበረሰቦች አያያዝ ላይ ችግር 
ማጋጠሙን አስታውሰዋል፡፡  

ዶክተር ሃይለየሱስ እንደገለጹት፤ እንዲህ አይነት ችግር 
የትም ዓለም አለ፤ መፍታትም ይቻላል፡፡ ስርዓቱ ስልጣን 
የሚያከፋፍል፣ እያንዳንዱ ክልል በራሱ እንዲንቀሳቀስ 
የሚያስችል፣ የሕዝቦችን ግንኙነትም የሚፈጥር ነው፡፡ 
ይህ በራሱ ለሁሉም ምቹ ሁኔታ የሚፈጥር ነው፡፡

ፌዴራሊዝም እንደ ኢትዮጵያ ብዙ ማንነት(ብሔር) 
ነን ብለው በሚያስቡ ማንነቶች ባሉበት አገር ውስጥ 
ፖለቲካ፣ ኢኮኖሚና ማህበራዊ ፍላጎቶችን አጣጥሞ በጋራ 
ለመቀጠል የሚያስችል ስርዓት መሆኑንም ተናግረዋል፡፡  

‹‹ጠንካራ የፌዴራሊዝም ሥርዓት እውን 
እንዲሆን የአንድነትንና ማንነትን 
ሚዛን አስጠብቆ መጓዝ ይገባል››

- ዶክተር ሃይለየሱስ ታየ
የሕገ መንግስትና ፌዴራሊዝም አስተምህሮ 

ማዕከል ዋና ዳይሬክተር 

በጋዜጣው ሪፖርተር

አዲስ አበባ፡- የተለያዩ ሰብአዊ ድጋፍ የጫኑ 
ተሽከርካሪዎች መቀሌ መግባታቸውን  የተባበሩት 
መንግሥታት የስደተኞች ከፍተኛ ኮሚሽን 
(ዩኤንኤችሲአር) አስታወቀ።

የተባበሩት መንግሥታት የስደተኞች ከፍተኛ ኮሚሽን 
በኢትዮጵያ ትናንት ይፋ ባደረገው መረጃ፤ መቀሌ 
የገቡት ተሽከርካሪዎች መድሀኒት እና የወደሙ መኖሪያ 
ቤቶችን መልሶ ለመጠገን የሚያስችሉ ቁሳቁሶችን የጫኑ 
ናቸው። በኮሚሽኑ የተላከው ድጋፍ ካለፈው ነሀሴ ወዲህ 
የመጀመሪያው ነው።

መቀሌ ከገቡት ተሽከርካሪዎች በተጨማሪ ሌሎችም 
መንገድ ላይ መሆናቸውንም ነው ኮሚሽኑ የገለጸው።

የተባበሩት መንግሥታት የስደተኞች ከፍተኛ ኮሚሽን 
በኢትዮጵያ ትናንት ይፋ ባደረገው መረጃ መድሀኒት እና 
የወደሙ መኖሪያ ቤቶችን መልሶ ለመጠገን የሚያስችሉ 
ቁሳቁሶችን የጫኑ መኪናዎች መቀሌ መግባታቸውን 
አስታውቋል። 

መቀሌ ከገቡት ተሽከርካሪዎች በተጨማሪ ሌሎችም 
መንገድ ላይ መሆናቸውንም  ኮሚሽኑ መግለጹ 

ሰብዓዊ ድጋፍ የጫኑ ተሽከርካሪዎች መቀሌ ገቡ
- ለአፋርና አማራ ክልሎችም ድጋፍ እንደሚያደርስ ዩኒሴፍ አስታውቋል

ይታወሳል።
በተመሳሳይ በመንግስት እና በሕወሓት መካከል 

ከተፈረመው የሰላም ስምምነት ወዲህ የመጀመሪያ 
ሰብአዊ ድጋፉን ትናንት ትግራይ ማስገባቱን የተባበሩት 
መንግስታት ዓለም አቀፍ የሕጻናት አድን ድርጅት 
(ዩኒሴፍ) አስታውቋል።

ዩኒሴፍ ይፋ ባደረገው መረጃ መሰረትም ከስምምነቱ 
ወዲህ  ትናንት ወደ ትግራይ ያስገባው የህይወት አድን 
ድጋፍ በተለይም ለህጸፃናት እና ሴቶች ወሳኝ መሆኑን 
አስታውቋል።

ዩኒሴፍ በዚሁ መረጃው በግጭቱ ምክንያት ጉዳት

በኃይሉ አበራ

አዲስ አበባ፦ በተጠናቀቀው ሩብ ዓመት ከ150 ሺህ 
በላይ የዲያስፖራው ማህበረሰበ አባላት በፖለቲካዊ፣ 
ማህበራዊና ኢኮኖሚያዊ ሀገራዊ መድረኮች ላይ 
መሳተፋቸውን የኢትዮጵያ ዲያስፖራ አገልግሎት 
አስታወቀ። ከአንድ ነጥብ ሶስት ቢሊየን ዶላር በላይ 
በሬሚታንስ መልክ ወደ ሀገር ቤት ተልኳልም ብለዋል።

ባለፉት ሦስት ወራት ከ150 
ሺህ በላይ ዲያስፖራዎች 

በተለያዩ ሀገራዊ መድረኮች 
ተሳትፈዋል

- ከ1 ነጥብ 3 ቢሊየን ዶላር በላይ 
በሬሚታንስ ወደሀገር ቤት ልከዋል

በክልሉ የዘንድሮው የመኸር 

ምርት  ከአምናው ከአምስት 

እጥፍ በላይ እንደሚጨምር 

ተገለጸ



ዜና

ፋንታነሽ ክንዴ

አዲስ አበባ፡- ከጥቅምት 1 እስከ ጥቅምት 30 
ቀን 2015 ዓ.ም ባለው ጊዜ ከ135 ሚሊዮን ብር በላይ 
መሰብሰቡን የዓባይ ግድብ ሕዝባዊ አስተባባሪ ብሔራዊ 
ምክር ቤት ጽህፈት ቤት አስታወቀ።

የሕዝባዊ አስተባባሪ ብሔራዊ ምክር ቤት ጽህፈት 
ቤት የሕዝብ ግንኙነትና ሚዲያ ኮሙዩኒኬሽን ዳይሬክተር 
አቶ ኃይሉ አብርሃም በተለይ ለኢትዮጵያ ፕሬስ ድርጅት 
እንደገለጹት፤ ከጥቅምት 1 እስከ ጥቅምት 30 ቀን 
2015 ዓ.ም ባለው ጊዜ 135 ሚሊዮን 225 ሺ 239 ብር 
ተሰብስቧል።

ከተሰበሰበው አጠቃላይ ገቢ 116 ሚሊዮን 849 
ሺ 582 ብር ከቦንድ ሽያጭና ስጦታ የተገኘ መሆኑን 
የጠቆሙት አቶ ኃይሉ፤ 12 ሚሊዮን 876 ሺ 734 
ብር በ8100 አጭር የሞባይል መልዕክት አገልግሎት 
አማካኝነት የተሰበሰበ ነው።

በተጨማሪም 5 ሚሊዮን 498 ሺ 923 ብሩ 
ከዳያስፖራ ቦንድ ሽያጭና ስጦታ የተገኘ መሆኑን አቶ 
ኃይሉ አስታውቀዋል። 

ኢትዮጵያውያን ለዓባይ ግድብ የሚያደርጉት ተሳትፎ 
እያደገ መምጣቱን ያመለከቱት አቶ ኃይሉ፤ በጥቅምት 
ወር የተገኘው ገቢም ይህን የሚያረጋግጥ ነው ብለዋል።

በበጀት ዓመቱ ከ2 ቢሊዮን ብር በላይ ለመሰብሰብ 
ታቅዶ እየተሠራ መሆኑን ያስታወሱት ዳይሬክተሩ፤ 
በአገር ውስጥና በውጭ አገራት የሚገኙ ኢትዮጵያውያን 
የሚያደርጉትን ድጋፍ አጠናክረው እንዲቀጥሉ ጥሪ 

ለዓባይ ግድብ በጥቅምት ወር ብቻ ከ135 ሚሊዮን ብር በላይ ተሰበሰበ
- በበጀት ዓመቱ ከ2 ቢሊዮን ብር በላይ ለመሰብሰብ ታቅዷል

በጋዜጣው ሪፖርተር

አዲስ አበባ፡- የኢትዮጵያ ብሔራዊ የመረጃና ደኅንነት 
አገልግሎትና የሱዳን ጠቅላላ የደህንነት አገልግሎት በጋራ  
በሆኑ ጉዳዮች ላይ መረጃ ለመለዋወጥ እና በጋራ ለመስራት 
የሚስችላቸውን  የመግባቢያ ስምምነት ተፈራርመዋል።

 በብሔራዊ መረጃና  ደኅንነት አገልግሎት  ዳይሬክተር 
ጀነራል አቶ ተመስገን ጥሩነህ የተመራ ልዑክ ቡድን 
ከሱዳን ጠቅላላ የደህንነት አገልግሎት ዳይሬክተር ጀነራል 
አህመድ ኢብራሂም አሊ ሙፍዲል እና ሌሎች ከፍተኛ 
የተቋሙ አመራሮች ጋር በመረጃና ደህንነት ጉዳዮች ዙሪያ 
በካርቱም መክረዋል።

ሁለቱ የመረጃና ደህንነት ተቋማት ግንኙነታቸውን 
አጠናክረው በጋራ መስራት ለሁለቱ ጎረቤት ሀገራት እና 
ህዝቦች ሰላምና ደህንነት መረጋገጥ ስለሚኖረው ጉልህ 
አስተዋጽኦ በጥልቀት መክረዋል።

ከውይይቱም በኋላም ሁለቱ ተቋማት የጋራ በሆኑ 
ጉዳዮች ላይ መረጃ ለመለዋወጥ እና በጋራ ለመስራት 
የሚስችላቸውን  የመግባቢያ ስምምነት ተፈራርመዋል።

የስምምነቱ ትኩረትም ተቋማቱ በጋራ በሆኑ ጉዳዮች 
ላይ የተሞክሮ እና መረጃ ለመለዋወጥ፣ የቀጣናው የጋራ 

አቅርበዋል።
የዓባይ ግድብ የመሠረት ድንጋይ ከተጣለበት 

ከመጋቢት 2003 ጀምሮ ኢትዮጵያውያን በተለያየ 
መልኩ ድጋፍ እያደረጉ ሲሆን፤ እስካሁን ድረስ በሁለት 

ተርባይኖች አማካኝነት ኃይል ማመንጨት መጀመሩ 
ይታወሳል።

የኢትዮጵያና የሱዳን የመረጃና ደኅንነት 
ተቋማት በጋራ ለመስራት ተስማሙ

ስጋት የሆነውን ሽብርተኝነት በጋራ መዋጋት ፣ ድንበር 
ተሻጋሪ ወንጀሎችን በጋራ መከላከል፣  የሁለቱ ሀገራት 
ዜጎች በሰላም የመኖርና የመንቀሳቀስ ደህንነትን ማረጋገጥ 
እና የሁለቱን ሀገራት ህዝቦች ሰላም የሚጎዱ አካላትን 
በጋራ መከላከል ላይ በትብብር ለመስራት ከስምምነት 
ደርሰዋል።

በአቶ ተመስገን ጥሩነህ የሚመራው የብሔራዊ 
መረጃና ደህንነት አገልግሎት የልዑካን ቡድን በካርቱም 
ለሁለት ቀናት በነበረው ይፋዊ የስራ ጉብኝት  ከሱዳን 
ሉአላዊ ምክር ቤት ሊቀመንበር አብዱል ፈታ 
አልቡራህምንና ከሉአላዊ ምክር ቤቱ ምክትል ሊቀመንበር 
ሞሐመድ  አምዳን ዳጋሎ  ጋር ተገናኝተው በሁለቱ ሀገራት 
ሰላምና ደህንነት ዙሪያ መወያዩቱን አገልግሎት መስሪያ 
ቤቱ ለኢፕድ በላከው መረጃ አመልክቷል።

ጠቅላይ ሚኒስትር ዐቢይ አሕመድ በሱዳን የሽግግር 
ሉዓላዊ ምክር ቤት አባል ሌፍተናንት ጀነራል ኢብራሂም 
ጃብር የተመራ የልዑካን ቡድን ትናንት ጠዋት በጽህፈት 
ቤታቸው ተቀብለው በሁለቱ ሀገራት የጋራ ጉዳዮች 
ዙሪያ ማነጋገራቸውን በማህበራዊ  ትስስር ገጻቸው ላይ 
ገልጸዋል።

በጋዜጣው ሪፖርተር

አዲስ አበባ፡- በአዲስ አበባ ከተማ ያለ ምንም 
አገልግሎት ሳይለማ ለረጅም ጊዜ ታጥሮ የተቀመጠ 
90 ሄክታር መሬት ውል መቋረጡን የከተማዋ መሬት 
ልማትና አስተዳደር ቢሮ አስታወቀ።

በከተማው የሚገኙ ተቋማትና ግለሰቦች ለረጅም 
ጊዜ ያለ አገልግሎት አጥረው ያስቀመጡትን መሬት 
ውላቸው እንዲቋረጥ መደረጉን የቢሮው ኃላፊ ዶክተር 
ቀነዓ ያደታ ተናግረዋል።

ውላቸው ከተቋረጡት መካከል ከ1997 ዓ.ም ጀምሮ 
መሬት ወስደው ያላለሙ እንደሚገኙበት ገልጸው፤ 
በቀጣይ በግልጽ ጨረታ ለአልሚዎች እንደሚተላለፍ 
አመልክተዋል።

በተጨማሪም  ግንባታቸው ተጀምሮ ያልተጠናቀቁ 
1200 ፕሮጀክቶች እስከ ሰኔ 30 ቀን 2015 ድረስ 
እንዲያጠናቅቁ ማስጠንቀቂያ መሰጠቱን ገልጸዋል።

በአዲስ አበባ በመሬት አስተዳደር ላይ ያሉትን 
የሌብነትና የመሬት ወረራ፣ ዘርፉን ዘመናዊ ማድረግ 
ያለመቻል እንዲሁም ከፍትህ ስርዓቱ ጋር የተያያዙ 
ጉዳዮችን በመለየት መፍትሔ ለመስጠት አቅጣጫ 
መቀመጡን ዶክተር ቀነዓ ማመልከታቸውን ኢዜአ 
ዘግቧል።

የቢሮው ኃላፊ ትናንት በሰጡት ጋዜጣዊ መግለጫ 
መሬት ውድ ሀብት በመሆኑ በቁጠባና በፍትሀዊነት 
አገልግሎት ላይ መዋል ይኖርበታል፤ ይሁን እንጂ 
የመሬት አስተዳደር ስራው በብዙ ችግሮች የተተበተበ 
በመሆኑ መፍትሄ የሚሻ ጉዳይ ነው ብለዋል። 

መሬት ዋጋው ይጨምራል በሚል እሳቤ መሬት 
ከወሰዱ በኋላ ከማልማት ይልቅ አጥረው ለረጅም 
ጊዜ የሚያቆዩ ተቋማትና ግለሰቦች ከተማው ሊያገኝ 
የሚችለውን ኢኮኖሚዊ ጥቅም አሳጥተውታል። ከመሬት 
ጋር የተያያዘው ችግር መንስዔዎችን ከተማ አስተዳደሩ 
በጥናት የለየ መሆኑንም የቢሮው ኃላፊ  ገልጸዋል። 

የመሬት አስተዳደሩን ዘመናዊ ማድረግ አለመቻሉ፣ 

ሌብነትና የመሬት ወረራ፣ ጠንካራ የፍትህ ስርዓት 
አለመኖር ሕዝቡን በዘርፉ የጸረ ሌብነት ትግል ላይ 
አለማሳተፍ እና ጠንካራ የድጋፍና ክትትል ስራ 
አለመሰራቱ ተጠቃሽ ችግሮች መሆናቸው ተገልጿል።

በመዲናችን አዲስ አበባ ለልማት የተሰጡ 90 
ሄክታር  መሬት ለረጅም ጊዜያት አጥረው ያቆዩና ወደ 
ልማት መግባት ያልቻሉ  አካላትን የሊዝ ውላቸውን 
በማቋረጥ መሬቱን ወደ መሬት ባንክ ገቢ በማድረግ 
ለጨረታ እንዲቀርቡ  ወስነናል ያሉት የአዲስ አበባ 
ከተማ አስተዳደር ከንቲባ አዳነች አቤቤ፤የተሰጣቸውን 
ውስን የሆነውን የመሬት ሀብት ወደ ስራ በማስገባት 
ሀገርንም ይሁን የዜጎችን ኢኮኖሚያዊ እንቅስቃሴ 
የሚያግዙ እና ለብዙዎች የስራ ዕድል ይፈጥራሉ ተበሎ 
የተሰጣቸውን መሬት ወደ ልማት ከማስጋባት ይልቅ 
ጥቂቶች  ምንም ሳይሰሩ ቦታውን እየሸጡ የሚከብሩበት 
ሁኔታ እንዳይቀጥል፤የጀመርነውን እርምጃ አጠናክረን 
እንቀጥላለን ብለዋል። 

ህብረተሰቡም የጀመርናቸውን የህግ የበላይነትንና 
የዜጎችን ተጠቃሚነት የማረጋገጥ ስራዎች ተጠናክረው 
እንዲቀጥሉ ከጎናቸው ተሰልፎ የበኩሉን ሚና 
እንዲወጣ ጥሪ ማቅረባቸውን በማህበራዊ ገጻቸው ላይ 
አስፍረዋል።

በመዲናዋ ሳይለማ ለረጅም ጊዜ ታጥሮ 
የተቀመጠ 90 ሄክታር መሬት 

ውል ተቋረጠ

ዶክተር ቀነዓ ያደታ 



ገጽ 3

ዜና

አዲስ ዘመን   ማክሰኞ ኅዳር 13 ቀን 2015 ዓ.ም

ሙሳ ሙሐመድ

አዲስ አበባ፡- የሠራተኛ ፍልሰት አስተዳደር 
አቅምን ማሻሻል እንደሚያስፈልግ ኢጋድ አስታወቀ። 
በመካከለኛው ምስራቅ የሚገኙ የስደተኛ ሰራተኞች 
ጥበቃን በተመለከተ ክልላዊ የስልጠና አውደ ጥናት  
ትናንት ተጀምሯል።

በአውደ ጥናቱ መክፈቻ ንግግር ያደረጉት 
የኢጋድ ጽህፈት ቤት ተወካይ ወይዘሮ ሳብሪና ባሳኔላ 
እንደተናገሩት፣ የኢጋድ አባል ሀገራት የሰራተኛ ፍልሰት 
አስተዳደር አቅምን ማሻሻል ያስፈልጋል።  

በኢጋድ አባል ሀገራትና በመካከለኛው ምስራቅ 
አረብ ሀገራት የሚገኙ የስደተኛ ሠራተኞች በተለያየ 
መልኩ የሚደርስባቸውን ጥበቃ ለመቀልበስ አውደ ጥናቱ 
ፋይዳው የሰፋ ነው ብለዋል ወይዘሮ ሳብሪና።

በኢትዮጵያ የውጭ ጉዳይ ሚኒስቴር ሚኒስትር 
ዴኤታ አምባሳደር ብርቱካን አያኖ ባደረጉት ንግግር፣ 
በኢጋድ ቀጣናዊ ንዑስ ክልል ከስደት ጋር ተያይዞ የሚነሱ 
ተግዳሮቶችን ለመቅረፍ የተጠናከረ፣ ሁሉን አቀፍና 
የተቀናጀ ርብርብ ያስፈልጋል ብለዋል።

እንደ አምባሳደር ብርቱካን ገለፃ፣ ከስደት ጋር 
ተያይዞ የሚነሱ ተግዳሮቶችን ለመቅረፍ ከሚያስፈልገው 
ርብርብ በተጨማሪ፣ የኢትዮጵያ መንግስት ከወሰዳቸው 
እርምጃዎች መካከል የስደተኞችን የስራ ገበያ ተወዳዳሪነት 
ማሳደግና አስፈላጊ ክህሎቶችን ለሰራተኞች በማሟላት 
መብታቸው እንዲከበር ማድረግ አንዱ እንደሆነ 
ጠቅሰዋል።

በዚህ ረገድ የሠራተኛ ማያያዣዎች ሚና ከፍተኛ 
መሆኑን ያረጋግጣል ያሉት አምባሳደር ብርቱካን፣ 
"የሰራተኛ ማህደሮችን በቁጥርም ሆነ በክህሎት ማጠናከር 

የሠራተኛ ፍልሰት አስተዳደር አቅምን ማሻሻል 
እንደሚገባ ተጠቆመ

- በሠራተኛ ፍልሰት አስተዳደር ላይ አውደ ጥናት እየተካሄደ ነው

አስፈላጊነት በመንግስት ትኩረት ተሰጥቶታል" ብለዋል።
የስራና ክህሎት ሚኒስትሩ አቶ ንጉሱ ጥላሁን 

በበኩላቸው፣ አውደ ጥናቱ ለአፍሪካና መካከለኛው አረብ 
ሀገራት የሠራተኛ ፍልሰት አስተዳደር የሚሰሩ ሠራተኞችና 
የኤምባሲ ባለሥልጣናትን አቅም ያሻሽላል ብለዋል።

በሠራተኛ ፍልሰት አስተዳደር ውስጥ ለሚሰሩ 
ሠራተኞችና የኤምባሲ ባለሥልጣናትን አቅም ከማሻሻሉ 
በተጨማሪ፣ ኑሮና ኢኮኖሚን ለማሻሻል በሚል የሚደረግ 
የሰዎች ቀጣናዊ እንቅስቃሴ ደህንነት ዙሪያ ግንዛቤን 
ይፈጥራል ብለዋል።

በአፍሪካ ሀገራትና በመካከለኛው አረብ ሀገራት መጠነ 
ሰፊ የስራና መሰል የሰዎች ዝውውር ይደረጋሉ ያሉት አቶ 
ንጉሱ፣ ተቋማቱ በዜጎች ደህንነት ላይ የሚያደርጉት የስራ 

እንቅስቃሴ ላይ አቅማቸውን ያሳድጋል ብለዋል።
እንደ አቶ ንጉሱ ገለጻ፣ አውደ ጥናቱ በስደተኞች፣ 

ሰራተኞችና በተለያዩ ምክንያቶች በሀገራት መካከል 
ለፍልሰት በሚዳረጉ ዜጎች ላይ የሚደርስ የጉልበት 
ብዝበዛና አካላዊ ስቃይ ለመቀነስ ያግዛል ብለዋል።

አውደ ጥናቱ የሰዎች ዝውውርን ጤናማ፣ የዜጎችና 
ሀገራቱ ኢኮኖሚን ለማሻሻል ፈይዳ ያለው እንዲሆንና 
ደህንነቱ የተጠበቀ እንዲሆን የሚያስችል ነውም ብለዋል 
አቶ ንጉሱ።

አቶ ንጉሱ አክለውም፣ ከሀገራቱ በተለያዩ ሁኔታ 
የሚገኙ ከስደት ተመላሾች የተለያዩ የስራ እድሎችን 
በሀገር ውስጥ እንዲያገኙና ህይወታቸው እንዲሻሻል 
በጋራ መክሮ ለመስራት ጭምር ያግዛል ብለዋል።

ውብሸት ሰንደቁ

አዲስ አበባ፡- በተለያዩ ሀገራት በአስቸጋሪ ሁኔታ 
ውስጥ የሚኖሩ ዜጎችን የማስመለሱ ሁለተኛ ዙር መርሃ 
ግብር በትናንትናው ዕለት ተጀምሯል። ትናንት በተደረጉ 
ሦስት በረራዎች በሳዑዲ አረቢያ በችግር ውስጥ የነበሩ 1 
ሺህ 170 ዜጎች ወደ ሀገራቸው ተመልሰዋል። 

ከስደት ተመላሾቹ ቦሌ ዓለም አቀፍ አየር መንገድ 
ሲደርሱ አቀባበል ያደረጉላቸው የውጭ ጉዳይ ሚኒስትር 
ዴኤታ እና የብሔራዊ ከስደት አስመላሽ ኮሚቴ ሰብሳቢ 
አምባሳደር ብርቱካን አያኖ መንግሥት ከሳዑዲ አረቢያ 
ዜጎችን ለማስመለስ ዕቅድ ይዞ እየሠራ እንደሚገኝ ገልጸው፤ 
በዚህም ከ71 ሺህ 600 በላይ ዜጎች በመጀመሪያው ዙር 
መመለሳቸውን አንስተዋል።

ከስደት የተመለሱት ዜጎች ወደ ክልሎች መሄድ 
የሚችሉት 90 በመቶ የሚሆኑት  መሄዳቸውን 
አብራርተው፤ ወደየአካባቢያቸው በግጭትና በሌሎች 
ምክንያት መመለስ የማይችሉት ደግሞ በጊዜያዊ መጠለያ 
እንደሚገኙ ገልጸዋል። 

በመካከል ላይ በነበረው አገራዊ ሁኔታ ስደተኞችን 
መመለስ ተቋርጦ እንደነበር ጠቁመው፤ በአሁኑ ሰዓት 
ሁለተኛው ዙር የማስመለሱ ተግባር እየተከናወነ ነው 
ብለዋል።

ወደ አገራቸው መመለስ ያለባቸው ከ30 ሺህ በላይ 
ዜጎች እንዳሉ ገልጸው፤ ለዚህ አስፈላጊው ቅድመ ዝግጅት 
ተካሂዶ በዛሬው ዕለት ብቻ በሦስት በረራዎች 1 ሺህ 170 
ዜጎች ወደ ሀገራቸው ገብተዋል ብለዋል።

በሳምንት በሚደረጉ ሦስት በረራዎች ከሳዑዲ 
አረቢያ በአስቸጋሪ ሁኔታ ውስጥ ያሉ ዜጎችን ለማመላለስ 
እንዲቻል ዝግጅት መጠናቀቁን ተናግረው፤ በቀጣይ 
ከስደት ተመላሾችን ለመመለስ በሚያስችል መልኩ 
የበረራው ቁጥር ሊያድግ እንደሚችል ጠቁመዋል። 

መንግሥት ዜጎች ክብራቸው ተጠብቆ የማስመለሱን 
ሥራ በሳዑዲ አረቢያ ካለው የኢትዮጵያ ኤምባሲ ጋር 
እና ከሳዑዲ አረቢያ መንግሥት ጋር በመተባበር እየሠራ 

መሆኑን አክለው ገልጸዋል። 
ኢትዮጵያውያን ዜጎች በአስቸጋሪ ሁኔታ ውስጥ 

የሚኖሩት በሳዑዲ አረቢያ ብቻ አለመሆኑን የተናገሩት 
አምባሳደሯ፤ በአፍሪካ እና በሌሎች ሀገራትም ቁጥራቸው 
ትንሽ ቢሆኑም በአስቸጋሪ ሁኔታ ውስጥ የሚገኙ 
ዜጎችን የማስመለሱ ሥራ ተጠናክሮ የሚቀጥል መሆኑን 
ተናግረዋል።

የመካከለኛው ምሥራቅ ኤዢያና ፓሲፊክ ሀገራት 
ጉዳይ ዳይሬክተር ጀነራል አምባሳደር ገበየሁ ጋንጋ 
በበኩላቸው፤ ከዚህ በፊት ዜጎችን የማስመለሱ ሥራ 
ተጀምሮ በተከሰተው ሀገራዊ ሁኔታ ምክንያት መቋረጡን 
ገልጸው፤ በአሁኑ ጊዜ ሙሉ ዝግጅት ተደርጎ የማስመለስ 
ሥራው እየተከናወነ ነው ብለዋል። 

ዜጎች አገራቸው መጥተው እንዳይቸገሩ 
የሚመለከታቸው አካላት በሙሉ እንዲሳተፉ ተደርጎ 

እየተሠራ መሆኑን አብራርተው፤ ከዚህ በፊት በነበሩ 
ስደተኛ ዜጎችን የማስመለስ ሥራ ላይ በተለይም በአዲስ 
አበባ የመጠለያ ችግሮች እንደነበሩ ጠቅሰው፤ በአሁኑ ጊዜ 
ችግሩ ተቀርፎ ወደሥራ መገባቱን ጠቁመዋል።

የስደተኞች እና ከስደት ተመላሾች ምክትል ዋና 
ዳይሬክተር ጠሂባ ሃሰን በሰጡት ማብራሪያ ደግሞ፤ 
የተቋማቸው ዋና ሥራ ከስደት ተመላሾችን ማገዝና 
መደገፍ መሆኑን ገልጸው፤ ከዚህ ቀደም የተመለሱትን 
የትራንስፖርት ክፍያ እየከፈሉ ወደየመጡበት መላካቸውን 
ተናግረዋል። 

የጤና እክል ያለባቸውን የስደት ተመላሾችም ከጤና 
ሚኒስቴር ጋር በመተባበር የሕክምና ድጋፍ እያደረጉ 
እንደሚገኙ ጠቁመው፤ በተጨማሪም ዜጎች እንዳይቸገሩ 
ሲባል የደረቅ ምግቦች፣ አልባሳት እና የተለያዩ ዕርዳታዎች 
እየተሰጡ እንደሚገኝ አክለው ተናግረዋል።

በአስቸጋሪ ሁኔታ ውስጥ የነበሩ ዜጎችን የማስመለሱ 
ሁለተኛ ዙር መርሃ ግብር ተጀመረ

- በትናንትናው ዕለት ከ1 ሺህ በላይ ዜጎች ወደ አገራቸው ተመልሰዋል

ሞገስ ተስፋ 

አዲስ አበባ፡- በሀድያ ዞን የምትገኘውን የሆሳዕና 
ከተማ ለነዋሪዎቿና ለቱሪስቶች ምቹ ለማድረግ ታቅዶ 
እየሰራ መሆኑን የሆሳዕና ከተማ አስተዳደር አስታወቀ። 
ባለሀብቶች የሆሳዕና ከተማ  ያላትን የኢንቨስትመንት 
አማራጭ በመጠቀም እንዲያለሙ አስተዳደሩ ጥሪ 
አቅርቧል። 

የሆሳዕና ከተማ አስተዳደር ከንቲባ አቶ ሊሬ ጀማል 
ለኢትዮጵያ ፕሬስ ድርጅት እንደገለጹት፤ ሆሳዕናን የተሻለ 
የቱሪስት መዳረሻ ለማድረግ አስተዳደሩ ከባለሀብቶች ጋር 
በመሆን  ህብረተሰቡን ያሳተፈ  ስራ እየሰራ ነው። 

ከተማዋ  ከወልቂጤ ጅማ፤ ከአዲስ አበባ ሆሳዕና፤ 
ከወላይታ አርባ ምንጭ የሚወስዱ ኮሪደሮችን የምታገናኝ 
ሲሆን፤ ይህም  ትልቅ የንግድ እንቅስቃሴ ያለባት ከተማ 
ያደርጋታል ብለዋል ከንቲባው። 

ሆሳዕና የተሻለ የባንክ አገልግሎት የሚገኝባት ከተማ 
ናት ያሉት ከንቲባው፤  ከተማዋን የኢንቨስትመንት  
መዳረሻና ተመራጭ የቱሪዝም ስፍራ ለማድረግ በሰፊው 
እየተሰራ ነው  ብለዋል።  በዙሪያዋ ካሉ ከተሞችና 
ወረዳዎች ጋር የማስተሳሰር ስራም በመሰራት ላይ ነው 
ብለዋል። 

እንደ አቶ ሊሬ ገለጻ፤ በከተማዋ የያሆዴ በዓልና 
ሌሎች ባህላዊ ትውፊቶች የሚከበሩበት ሰፊ ቦታ 
የቱሪስት መዳረሻ እንዲሆን እየተሰራ ነው። በተጨማሪም 
በአካባቢው ፉንቁ፣ ወሊዳ፣ ናኦ ዋሻዎች ከሆሳዕና በ18 
ኪሎ ሜትር ርቀት ላይ የሚገኙ የቱሪስት መዳረሻዎች 
አሉ። የቦዮ ሀይቅን ጨምሮ ያሉ እምቅ የቱሪስት መዳረሻ 
ቦታዎችን በማልማት ለአካባቢው ብሎም ለጎብኚዎች 
ተደራሽ እንዲሆን ሰፊ እቅድ በማዘጋጀት እየተሰራ ነው። 
አካባቢው ከዚህ ባሻገር ከፍተኛ የሆነ ስንዴ፣ የእንሰት 
ምርት ያለበት አካባቢ ነው።  ይህም የከተማዋንና የገጠሩን 
ግንኙነት በማጠናከር እድገቷን የሚያፋጥን ነው። 

የከተማ አስተዳደሩ በትኩረት እየሰራባቸው ካሉት 
ጉዳዮች አንዱ ከተማዋን የኢንቨስትመንት መዳረሻ 
ማድረግ ሲሆን በተለይም  ምቹ  የመኖሪያ  መንደር( 
smart village) የመገንባት የቅድመ ዝግጅት ስራ 
ተጠናቋል። ይህም ከዳሸን ባንክ ጋር ትስስር በመፍጠር  
ትልልቅ የአፓርትመንት ግንባታ በመገንባት የተሻለ 
የመኖሪያና የመዝናኛ  መንደር ለማድረግ ያለመ መሆኑን 
አቶ ሊሬ ገልጸዋል።

ጠቅላይ ሚኒስትር ዶክተር ዐቢይ አህመድ 
የጀመሩትን ከተማን የማስዋብ ፕሮጀክት ወደ ሆሳዕና 
በማምጣት ከ40 በላይ የውሃ ዳርቻዎችን ለማልማት 
ፕሮጀክት ተቀርጾ እየተሰራ ነው ያሉት ከንቲባው፤ ይህም 
ሆሳዕናን የተሻለ የቱሪዝም መዳረሻ ለማድረግ የሚያግዝ  
መሆኑን ገልጸዋል።

አቶ ሊሬ፤ በሚቀጥሉት አምስት አመታት ሆሳዕናን 
ለነዋሪዎቿና ለቱሪስቶች የተሻለች ከተማ ለማድረግ  
መጠነ ሰፊ ስራ እየተከናወነ ይገኛል።  14 ነጥብ 5 ኪሎ 
ሜትር የውስጥ ለውስጥ  መንገድ እየተገነባ ነው።

 በከተማዋ ኢንቨስት ለማድረግ ፍላጎት ላላቸው 
ባለሀብቶች  ሰፊና አዋጭ የሆነ አካባቢ ስላለ ከፍተኛ  
የኢንቨስትመንት እድል አለ።  ባለሃብቶች ወደ ከተማዋ 
መጥተው ኢንቨስት ለማድረግ ፍላጎት ካላቸው አስተዳደሩ 
የተሻለ ቦታ በመስጠት ሰፊ የስራ ዕድልና  የተሻለ ዕድገት 
የሚያስመዘግቡበት ዕድል ያመቻቻል። ለዚህም  ከአገር 
ውጭም ሆነ  በአገር ውስጥ ያሉ ባለሀብቶችን ተቀብሎ 
ለማስተናገድ አስተዳደሩ ሙሉ ዝግጁነት ያለው መሆኑን 
ከንቲባው ገልጸዋል። 

የሆሳዕና ከተማን ለነዋሪዎቿና 
ለቱሪስቶች ምቹ ለማድረግ  

እየተሰራ ነው



ዜና

ገጽ 4       አዲስ ዘመን   ማክሰኞ ኅዳር 13 ቀን 2015 ዓ.ም

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ፌዴራሊዝም የሰው ልጆች የጋራና የግል ጉዳያቸውን 
አስተሳስረውና ሚዛኑን ጠብቀው ለመኖር የሚያደርጉትን 
አስተሳሰብ የያዘ መሆኑን ዶክተር ሃይለየሱስ ጠቁመው፣ 
እየተገነባ የሚሄድ ስርዓት እንደመሆኑ ያሉ ችግሮችን 
በመለየት እየፈቱ መቀጠል እንደሚያስፈልግም 
ተናግረዋል።  

የፌዴራሊዝም ስርዓትን ለመተግበር እኩል 
ተጠቃሚነትን መተግበር ይገባል። ጥላቻ፣ ቁርሾና መሰል 
ትርክቶች ሂደቱን ያበላሹታል። ቀደም ሲል የተፈጠሩ 
አለመግባባቶች፣ ቁርሾዎች እና ተመሳሳይ ችግሮች ቢኖሩ 
እንኳን በውይይትና በምክክር በማለፍ ወደ ፌዴራል 
ስርዓት ውስጥ መግባት ያስፈልጋልም ብለዋል። 

በሕዝቦች መካከል መተማመን እንዲፈጠር መነጋገርና 
መመካከር እንደሚያስፈልግም ተናግረዋል። የተዛባ 
አመለካከት፣ አስተሳሰብ፣ ትርክት የሴራ ፖለቲካን ጥርጣሬ 
ስለሚፈጥሩ ማስወገድ እንደሚገባም አመልክተዋል። 
ለስርዓቱ ግንባታ ከንግግር ባለፈ ለአፈጻጸሙ ቁርጠኛ 
መሆን ይገባልም ነው ዶክተር ሃይለየሱስ ያሉት።    

 በኢትዮጵያ ውስጥ አተገባበሩ ችግር ታይቶበታል፤ 
መነሻው አብሮነት፣ ወንድማማችነት፣ መተጋገዝ፣ 
መረዳዳት፣ በጋራ ማደግና በጋራ መበልጸግ ሆኖ ሳለ 
ከዚህ፤ ተቃራኒ የሆኑ አተገባበሮች መስተዋላቸውንም 
አመልክተዋል።  

ጥላቻን የፌዴራሊዝም ስርዓት መገንቢያ መሳሪያ 
ማድረግ አይቻልም። ቁርሾ እያነሱ መተባበር መፍጠር 
ያስቸግራል፣ ትብብር ካልተፈጠረ አብሮ መኖር 

ያስቸግራል ብለዋል። 
የሚለያይ፣ የሚከፋፍል፣ አገርን የሚያፈርስ 

ተደርጎ የተሰራውን የተሳሳተ አስተሳሰብ የሚያስተካክል 
የፌዴራሊዝም ስርዓት እንዲፈጠር ምክክር ማድረግ፣ 
በማሕበረሰቡ ውስጥ ትክክለኛ ግንዛቤ እንዲፈጠር 
መስራት እንደሚገባም አመልክተዋል።

እንደ ዶክተር ሃይለየሱስ ማብራሪያ፤ የፌዴራሊዝም 
ስርዓት በዴሞክራሲ አስተሳሰብ በጋራ ለመቀጠል 
የሚያስችል፣ የሁሉም መብት የሚከበርበትና የጋራ 
አስተዳደር የሚመሰረትበት ነው።    

ትግበራው የዴሞክራሲ ተሳትፎን ይጨምራል ያሉት 
ዶክተር ሃይለየሱስ፤ በየደረጃው መንግስታት ሲኖሩ፣ 
ሕብረተሰቡ በአመራርነት የመሳተፍ ዕድሉ ይሰፋል፤ 
ጠንካራ የደህንነት ተቋም ለመገንባትም የማይተካ ሚና 
ይጫወታል ብለዋል።  

ዶክተር ሃይለየሱስ፤ ስርአቱ ራስን በራስ 
የማስተዳደር፣ የየአካባቢውን አቅምና የሰው ፍላጎትን 
መሰረት በማድረግ ልማትን ለማዳረስ ያስችላል፤ በአገራዊ 
ልማት ላይ ለመሳተፍም አስተዋጽኦ ያበረክታል፤ ቋንቋና 
ባህልን በማሳደግ ረገድም ሚናው ከፍተኛ ነው ሲሉም 
አብራርተዋል። 

የስርዓቱ ባህሪ፤ በምክክር፣ በድርድር፣ በክርክርና 
በመነጋገር ላይ የተመሰረተ በመሆኑ ችግርን በውይይት 
መፍታት የሚቻልበትን ስርዓት መዘርጋት ከተቻለ 
የሚፈጠሩ አለመግባባቶችን በውይይት መፍታት፣ ዘላቂ 
ሰላምንም ማስፈን ያስችላል ሲሉም ተናግረዋል። 

‹‹ጠንካራ የፌዴራሊዝም ሥርዓት...

ለደረሰባቸው የአፋር እና አማራ አካባቢዎችም ተጨማሪ 
ርዳታ እንደሚያደርስ ገልጿል።

በሌላ በኩል ባሳለፍነው ረቡዕ እለት ሰብአዊ ድጋፍ 
የጫኑ 67 ተሽከርካሪዎች ወደ ትግራይ እየተጓዙ መሆኑን 
የብሔራዊ አደጋ ሥጋት ሥራ አመራር ኮሚሽን ማስታወቁ 
ይታወሳል።

ተሽከርካሪዎቹ ወደ ሽሬ፣ ሽራሮና አክሱም ምግብና 
ምግብ ነክ ያልሆኑ ድጋፎችን የሚያደርሱ መሆናቸውን  
ከ67 ተሽከርካሪዎች መካከልም መድኃኒትና የህክምና 
ቁሳቁስን የያዘ ተሽከርካሪም መካተቱ መገለጹ አይዘነጋም።

ዓለም አቀፉ የቀይ መስቀል ማህበርም ወደ ሽሬ 
የሙከራ በረራ ማድረጉንና ርዳታ በአየርም በየብስም 
ለማድረስ እየሰራ መሆኑን መግለጹ አይዘነጋም።

በኢትዮጵያ መንግስትና በሕወሓት መካከል 
የተደረሰውን የሰላም ስምምነት ተከትሎ በተለይ 
በሰሜኑ የአገሪቱ ክፍል በግጭት የተጎዱ የትግራይ፣ 
አማራና አፋር አካባቢዎች የሰብአዊ ድጋፍ እንዲደርስ 
በማድረግ ረገድ በመንግስትና በሰብዓዊ ድጋፍ ሰጪ 
አካላት ከፍተኛ ትኩረት በመስጠት እየተሠራ መሆኑም 
ይታወቃል።

ሰብዓዊ ድጋፍ የጫኑ...

የኢትዮጵያ ዲያስፖራ አገልግሎት የኮሙኒኬሽን 
ዳይሬክተር አቶ ወንደሰን ግርማ ለኢትዮጵያ ፕሬስ 
ድርጅት እንደገለጹት፤ ባለፉት ሶስት ወራት የዲጂታል 
ንቅናቄ ዘመቻ፣ በአገራዊ ሀብት ማሰባሰብ ስራና 
በመሳሰሉት ከ150 ሺህ በላይ የሚሆኑ የዲያስፖራ 
ማህበረሰብ አባላት ተሳትፈዋል።

በ2015 መጀመሪያ ሩብ ዓመቱ በተደረጉ 300 ያህል 
የዲያስፖራ ማህበረሰብ መድረኮች ከ80 በላይ የዲያስፖራ 
አደረጃጀቶች መጠናከራቸውንም ጠቁመዋል።

አቶ ወንደሰን ግርማ እንደገለጹት የዲያስፖራው 
ማህበረሰብ አባላት በዓለም አቀፍ ደረጃ ከ60 በላይ 
ብዙኃን መገናኛዎች ላይ በመሳተፍ የኢትዮጵያን መብት 
የሚያስከብሩ ሃሳቦችን አቅርበዋል። የተለያዩ ሰላማዊ 
ሰልፎችን አድርገዋል፤  የአቋም መግለጫ መልዕክቶች 
ተላልፈዋል። 

እንዲሁም ስለኢትዮጵያ እውነታውን ለማስረዳት 
በሚዲያዎቹ ላይ በመቅረብ ያስረዱ ሲሆን፤ በየአገራቱ 
ለሚገኙ የፓርላማ ተመራጮች እና   የከፍተኛ ተቋማት 
ኃላፊዎች በኢትዮጵያ ጉዳይ ላይ ያላቸውን ግንዛቤ 
ለማሳደግና የተሳሳተ አመለካከት ለማስተካከል ውይይቶች 
መደረጋቸውንም ጠቅሰዋል።

በሩብ ዓመቱ በሰሜን ኢትዮጵያ ከተፈጠረው ችግር 
ጋር በተያያዘ የሀብት ማሰባሰብ ስራዎችን በመስራት ከ240 
ሚሊየን ብር በላይ በአይነት እና በገንዘብ ከዲያስፖራው 
መሰብሰብ ተችሏል ያሉት አቶ ወንድወሰን፣ በታላቁ 
የህዳሴ ግድብ፣ በቦንድ ግዢና በስጦታ ከ24 ሚሊየን 
ብር በላይ ተሰብስቧል ብለዋል፤ በግጭቱ ምክንያት 
የተጎዱ ወገኖችን ለመደገፍ ከ75 ሚሊየን ብር በላይ 
ተሰብስቧል፤ ለበጎ አድራጎት ስራዎች 46 ሚሊየን ብር 
በላይ መሰብሰቡን አብራርተዋል።

ዲያስፖራው የኢትዮጵያ ድምጽ ሆኖ እያገለገለ 
መሆኑን የጠቀሱት አቶ ወንድወሰን፤ በተለይም ባለፉት 
ሁለት ዓመታት በሰሜን ኢትዮጵያ ከተፈጠረው ግጭት 
ጋር በተያያዘ በኢትዮጵያ ላይ ሲደረጉ የነበሩትን 
ተጽእኖዎች ሲከላከል ነበር ብለዋል።  

የዛሬ አንድ ዓመት ከፍተኛ ቁጥር ያላቸው የዲያስፖራ 
አባላት ወደ ሀገር ቤት በመምጣት የኢትዮጵያን ኢኮኖሚ 
አነቃቅተዋል።  በዓለም አቀፉ ማህበረሰብ ዘንድ ሲደረጉ 
በነበሩ ያልተገቡ ጫናዎች ዙሪያ ግንዛቤ በመፍጠር ወደ 
መጡባቸው አገራት ተመልሰዋል ብለዋል።

ዲያስፖራው ከሀገሩ ጋር ያለውን ግንኙነት ሳያቋርጥም 
በኢኮኖሚያዊ፣ በማህበራዊ፣ በዲፕሎማሲውም ዘርፍ 
ሰፊ ንቅናቄ በማድረግ እና የኢትዮጵያ ድምጽ ለመሆን 
እንዲሁም የኢትዮጵያ ብሔራዊ ጥቅም እንዲከበር 
በዲፕሎማሲም ሆነ በፋይናንስ የሚያደርገውን ድጋፍ 
አጠናክሮ መቀጠሉን ጠቅሰዋል።

በሩብ ዓመቱ ከአንድ ነጥብ ሶስት ቢሊየን ዶላር 
በላይ በሬሚታንስ መልክ ወደ ሀገር ቤት ተልኳልም 
ብለዋል። በንግድ፣ በኢንቨስትመንት፣ በቱሪዝም ላይ 

ያለው የዲያስፖራው ተሳትፎ እያደገ መምጣቱንም 
አመላክተዋል። 

ዲያስፖራው በኢንቨስትመንት አማራጮች ላይ 
ፍላጎት እያሳየና ፍቃድ እያወጣ ነው፤ በመጀመሪያው 
ሩብ ዓመቱ 26 ነጥብ ስድስት ቢሊየን ብር በላይ ካፒታል 
ያስመዘገቡ ከ700 በላይ የዲያስፖራ አባላት በሀገራቸው 
ኢንቨስት ማድረጋቸውንም አቶ ወንድወሰን ጠቁመዋል።

ዲያስፖራው ከሰላም ስምምነቱ ቀደም ብሎም 
ለኢትዮጵያ ሰላም ሲሰራ ነበር ብለዋል። በኢትዮጵያ 
ላይ ያልተገቡ ጫናዎች ትክክል አለመሆናቸውን 
ከመከራከሩም በላይ ኢትዮጵያውያን የራሳቸውን ችግር 
በራሳቸው እንዲፈቱ አፍሪካዊ ችግሮች በአፍሪካዊ 
መፍትሔ መፈታት ይችላሉ የሚሉ መፈክሮች በየሰልፉ 
ሲታዩ ነበር ብለዋል።

ከ10 በላይ የዲያስፖራው አደረጃጀቶችም 
በሰላም ስምምነቱ ላይ ጫና ለመፍጠር የፈለጉ አካላት 
መኖራቸውን በተረዱ ጊዜ ኢትዮጵያውያን የራሳቸውን 
ችግሮች በአፍሪካዊ ማዕቀፍ መፍታት ይችላሉ በሚል 
የአቋም መግለጫ ማውጣታቸውን አስታውሰዋል።

 ከሰላም ስምምነቱ በኋላም ድጋፋቸው ቀጥሏል ያሉት 
አቶ ወንድወሰን፤ የዲያስፖራው የዲጂታል ዲፕሎማሲ 
ስራዎች፤ ዕለታዊ የትዊተር መልዕክቶች፣ ተጠናክረው 
የቀጠሉና ዘላቂ ሰላምና ልማት በፍጥነት እንድንገባ ወደ 
ዘላቂ መልሶ ግንባታ ለመግባት የሚደረገውን እንቅስቃሴ 
መደገፉን ይቀጥላል ብለዋል።

ከብሔራዊ የሰላም ስምምነቱ አኳያ የዲያስፖራውን 
ሚና የተመለከተና  በዋናነት በመልሶ ግንባታ ስራዎች ላይ 
ያተኮረ ሰነድ በዲያስፖራ አገልግሎት በኩል እየተዘጋጀ 
መሆኑንም ጠቁመዋል።

አገራችን ካሏት የጂኦግራፊ አቀማመጥና እምቅ ሀብት 
አንፃር ዲያስፖራው በአገሩ ኢንቨስት የሚያደርግባቸውን 
ሰፊ እድሎችን መጠቀም እንደሚገባም አመላክተዋል። 
እንደ ህንድ እና ከመሳሰሉት አገራት ዲያስፖራዎች አንፃር 
ኢትዮጵያውያን ዲያስፖራዎች የሀገራቸውን ምርት 
ከመጠቀም እና ከማስተዋወቅ አንጻር ብዙ መስራት 
እንደሚጠበቅባቸውም ጠቁመዋል።

ባለፉት ሦስት ወራት... 

ገመቹ ከድር

አዲስ አበባ ፡- የዘንድሮ ምርት መጠን ከአምናው 
ምርት መጠን ጋር ሲነጻጸር በእጥፍ እንደሚጨምር 
የቤኒሻንጉል ጉሙዝ ክልል አስታወቀ። በክልሉ ሰላምና 
ጸጥታ መስፈን ኀብረተሰቡ ተረጋግቶ በመስራት 
ከተረጅነት እንዲወጣ ትልቅ ሚና እንደሚጫወትም 
ገልጿል።

የክልሉ ግብርና ቢሮ ኃላፊ አቶ በከር ሀሊፋ 
ለኢትዮጵያ ፕሬስ ድርጅት እንደገለጹት፤ በክልሉ 
በዘንድሮ የመኸር ምርት ይገኛል ተብሎ የሚጠበቀው 
መጠን ከባለፈው ምርት መጠን ጋር ሲነጻጸር በእጥፍ 
እንደሚጭምር ይጠበቃል። 

ባለፈው ዓመት በተመሳሳይ ጊዜ ክልሉ ከሰላምና 
ጸጥታ ችግር የተነሳ ከታረሰው 340 ሺህ ሄክታር መሬት 
አራት ሚሊዮን ኩንታል ብቻ መሰብሰብ ተችሏል 
ያሉት ኃላፊው፤ዘንድሮ ግን የሰላምና ፀጥታ ችግሮች 
በመፈታታቸው 841ሺህ 141 ሄክታር መሬት በዘር 
ተሸፍኗል ብለዋል። ከዚህም  26 ሚሊዮን ኩንታል 
ምርት እንደሚጠበቅ ገልጸዋል። 

በአሁኑ ወቅት ህብረተሰቡ ምርት መሰብሰብ ጅማሮ 

በክልሉ የዘንድሮው የመኸር ምርት  ከአምናው ከአምስት እጥፍ በላይ 
እንደሚጨምር ተገለጸ

ላይ ነው። ጎን ለጎን የበጋ መስኖ እርሻ ስራ ዝግጅት 
እየተደረገ ነው። በዘንድሮ መስኖ እርሻ 49 ሺህ ሄክታር 

መሬት በዘር ለመሸፈን ታቅዷል ያሉት ቢሮ ኃላፊው፤  
ከታቀደው ውስጥ 30 ሺህ ሄክታር በቆሎ ፣ 11ሺህ 

ሄክታር በስንዴ እንደሚሸፈን ገልጸዋል። ከበጋ መስኖ 
እርሻ በአጠቃላይ አስር ሚሊዮን 500 ኩንታል ምርት 
ይጠበቃልም ብለዋል።  

እንደ ቢሮ ኃላፊው ገለጻ፤ ለመስኖ እርሻ ዝግጅት 
በግለሰብ ደረጃ አምስት ሜትር ኪዩብ ኮምፖስት 
እየተዘጋጀ ሲሆን፣ ስድስት ሺህ ኩንታል ዩሪያና 
300 ውሃ ፓምፖችም ተዘጋጅተዋል።  ሌሎቹንም 
ግብዓቶች ለማቅረብ በመስራት ላይ እንደሚገኙ 
ገልጸዋል። አስራ አንድ ሺህ ኩንታል ምርጥ ዘር 
ስንዴም ተዘጋጅቷል።

በክልሉ ሰብል ለመዝራት ሶስት ጊዜ እንደሚታረስ 
የገለጹት  ኃላፊው፤ እስከ አሁን ድረስ በተደረገው የማሳ 
ዝግጅት በመጀመሪያው ዙር እርሻ 3ሺህ ሄክታር፣ 
ሁለተኛ ዙር ዝግጅት 2ሺህ ሄክታርና በሶስተኛ ዙር 500 
ሄክታር መዘጋጀቱን ጠቁመዋል።

በአጠቃላይ በግብርናው ዘርፍ በክልሉ ያለው 
ሁኔታ የሚያበረታታና ከፍተኛ ምርት ጭማሪ 
የታየበት መሆኑንም  ገልጸዋል ። ህብረተሰቡም ምርቱ  
ሳይባክን በተጀመረው ፍጥነት ግብርና ባለሙያዎች 
በሚሰጡት መመሪያ መሰረት ምርቱን እንዲሰበስብ 
ጥሪ አቅርበዋል።  

አቶ በከር ሀሊፋ

አቶ ወንደሰን ግርማ

መላኩ ኤሮሴ

ጠቅላይ ሚኒስትር ዐቢይ አሕመድ ሰሞኑን 
ከምክር ቤቱ አባላት ለቀረቡት ጥያቄዎች ምላሽ እና 
ማብራሪያዎችን ሰጥተዋል። በምክር ቤቱ አባላት 
ጥያቄ ከተነሳባቸው እና ከጠቅላይ ሚኒስትሩ ምላሽና 
ማብራሪያ ከተሰጠባቸው ጉዳዮች አንዱ በቅርቡ 
በኢፌዴሪ መንግሥት እና በሕወሓት መካከል 
የተደረሰው የሰላም ስምምነትን የሚመለከት ነው። 
ጠቅላይ ሚኒስትሩ እንደተናገሩት፣ አሁን ለተደረሰበት 
የሰላም ስምምነት እውን መሆን እና በቀጣይም 
ሰላሙን ዘላቂ ለማድረግ በትኩረት መሥራት ይገባል 
ብለዋል። 

ሁሉም ስለ ሰላም ቅድሚያ ሰጥቶና የሰላምን ከፍ 
ያለ ዋጋ ተገንዝቦ ከሰራ ይሄን ማድረግ እንደሚቻል 
የጠቆሙት ጠቅላይ ሚኒስትሩ፤ ሰላሙን ዘላቂ 
ለማድረግ የሚደረገው ጥረት ግን ፈተና አልቦ 
እንዳልሆነም ነው ያስረዱት። ምክንያቱም ሰላምን 
የሚፈልጉ እንዳሉ ሁሉ ሰላምን የማይፈልጉ የጦርነት 
ነጋዴዎች ስላሉ፤ ሁሉም ኢትዮጵያዊ የሰላም 
ስምምነቱ እንዲሰምር ለሰላም መትጋት፣ ለሰላም 
መሥራት እና ለሰላም መጣር ያስፈልጋል ብለዋል። 
የሰላም ስምምነቱ እንዲሰምርም የበኩሉን እንዲወጣ 
አሳስበዋል።

ጠቅላይ ሚኒስትሩ እንደተናገሩት፤ ይህ የሰላም 
ስምምነት ፈተና አልቦ ሊሆን እንደማይችል ሳይታለም 
የተፈታ ነው። ለዚህ የሰላም ስምምነት እውን መሆን 
እንቅፋት ሊሆኑ ከሚችሉ ነገሮች አንዱ በማህበራዊ 
ሚዲያ ላይ ከየአቅጣጫው የሚለቀቁ ብሽሽቆች፣ 
የተበረዙ መረጃዎች እና የጥላቻ ንግግሮች ተጠቃሽ 
ናቸው። 

የኒዮርክ ታይምስ ጋዜጠኛና ጸሐፊ ማክስ ፊሸር 
በቅርቡ ባሳተመው «ዘ ኬኦስ ማሽን» በተሰኘው 
መጽሐፉ ማህበራዊ ሚዲያ የሰው ልጆችን በማጋጨት 
ዓለምን ወዳልተፈለገ አቅጣጫ እየወሰዳት መሆኑን 
አትቷል። ማህበራዊ ሚዲያዎች ለመልካም ተግባር 
የመዋል ሰፊ ዕድል ያላቸው ቢሆንም፤ ፌስቡክን 
ጨምሮ ሌሎች ማህበራዊ ሚዲያዎች እና ድረገጾች 
እንደ ሀሺሽ ሰዎችን ሱሰኛ ከማድረጉ ባሻገር እንደ 
ፌስቡክ፣ ቲዊተር፣ ዩቲዩብ እና ቲክቶክ ያሉ ማህበራዊ 
ሚዲያዎች የሰዎችን አስተሳሰብ በአሉታዊ መንገድ 

ርዕሰ አንቀፅ

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ 

አስኪያጅ
ስልክ ቁጥር - 011-126-42-22

ዋና አዘጋጅ
አንተነህ ኃ/ብርሃን ወ/መድህን

አድራሻ 
ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር

ወንድወሰን ሽመልስ ታደሰ

ስልክ፡- 011 126 4240

Email:-  wendweson.shimelis@press.et

          wendwesonshimelis@gmail.com 

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ 

    የገንዘብ ኖት ለውጡ ፋይዳይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ሰዎች አብዝተው ስለ ሰላም የሚናገሩት፤ ሳይታክቱ ስለ ሰላም የሚለፉት የሰላምን ከፍ ያለ ዋጋ ስለሚገነዘቡ ነው። 
ምክንያቱም ወጥቶ መግባትን፣ ሰርቶ ሀብት ንብረት ማፍራትን፣ ወልዶ መሳምና የወለዱትን አሳድጎ ለቁምነገር ማብቃትን 
የመሳሰሉ ገጸ በረከቶች የምታጎናጽፈው ሰላም በመሆኗ ነው። በአንጻሩ ሰዎች ጦርነትን አብዝተው ይፈራሉ፤ ጦርነት 
ከተነሳም መቋጫው አጭር እንዲሆን አብዝተው ይመኛሉ። ምክንያቱም ጦርነት አውዳሚ ነው፤ አውዳሚነቱም መልክና 
ቅርጽ የለውም፤ ያገኘውን የሚበላ፤ ያየውን የሚያጠፋ ነው፤ በጥቅሉ ከሰላም የሚገኙ ቱሩፋቶችን ሁሉ ወደ ህልምነት 
የሚቀይር ሁነት ነው።

ኢትዮጵያ እና ኢትዮጵያውያን ደግሞ የሰላምን ዋጋ የሚረዱ፤ የጦርነትንም መጥፎ ገጽ ኖረውበት በሚገባ የተገነዘቡ 
ህዝቦች ናቸው። ለዚህም ነው ሁሌም ድምጻቸው ስለ ሰላም ከፍ ብሎ የሚሰማው፤ ለዚህም ነው ልባቸው ለፍቅር ቀድሞ 
የሚሸነፈው፤ ለዚህም ነው ጦር ከመምዘዛቸው በፊት ስለ ሰላምና ይቅርታ ደጋግመው ደጅ መጥናታቸው። ለዚህም 
ነው የሰላም እጃቸውን ነክሶ፣ የአገራቸውን ሉዓላዊነት አደጋ ላይ ጥሎ፣ ደህንነታቸውን ችግር ውስጥ አኑሮ ሰላማቸውን 
የሚያደፈርስ ኃይል ሲመጣ እንኳን በተባበረ ክንድ ተነስተው የሰላም ጠንቅ የሆነባቸውን ኃይል አስወግደው ቶሎ ወደ 
ሰላማቸው ለመመለስ ያላቸው ፍላጎትና ተግባር ተሳስሮ የሚገለጠው።

ለምሳሌ፣ የኢትዮጵያ ዳርድንበር ጠባቂ የሆነው የአገር መከላከያ ሰራዊት ከጀርባው ሲወጋ እና ኢትዮጵያ ለውጪም 
ለውስጥም ጠላቶች እንድትጋለጥና ሉዓላዊነቷም አደጋ ላይ እንዲወድቅ መደረጓን ተከትሎ የኢትዮጵያ ሕዝብና 
መንግስት ላለፉት ሁለት ዓመታት ተገድዶ ወደ ጦርነት ገብቷል። በዚህም አገር ሉዓላዊነቷ እንዲጠበቅ፤ ሕገ መንግስታዊ 
ስርዓቱ እንዲጸና ህልውናውንም እንዲቀጥል ማድረግ ችሏል። ይሁን እንጂ እነዚህ ሁለት ዓመታት የበርካቶች ሕይወት 
የተቀጠፈበት፤ የበርካቶች አካልና ስነልቡና ስብራት የደረሰበት፤ በመቶ ቢሊዮኖች የሚገመት ሀብትና ንብረት የወደመበት፤ 
በጥቅሉ በዋጋ የማይተመን ሰብዓዊ፣ ማህበራዊና ኢኮኖሚያዊ ስብራት የደረሰባቸው ነበሩ።

ከዚህ ሁሉ በኋላ ግን የኢትዮጵያ ሕዝብና መንግስት ደግሞ የአገርን ደህንነትና ሉዓላዊነት ማስጠበቅ፤ የግዛት 
አንድነትን ማስቀጠልና ህዝባዊ መሰረቶችን ፈር ማስያዝ እስከተቻለ ድረስ፤ የጦርነቱ ጉዞ ሊበቃ፣ አገርና ሕዝብ ዳግም 
ወደሰላማዊ ኑሯቸው መመለስ ይኖርባቸዋል በሚል እሳቤ ተደጋጋሚ የሰላም ጥሪን በማድረግ በትዕግስታቸው ልክ 
የሰላም ውይይት ማድረግና ስምምነት ላይ መድረስ የቻሉት። በዚህም የፌዴራል መንግስቱ ከሕወሓት ጋር የደረሰው 
የሰላም ስምምነት አገር እንደ አገር ኢትዮጵያውያንም እንደ ሕዝብ በሙላት ያተረፉበት ስለመሆኑ ይታመናል።

ይህ የሰላም ስምምነት ታዲያ ከሰላም ስምምነት የዘለለ ትርጉም ያለው ተግባር ሊከናወንበት የተገባ ነው። ምክንያቱም 
እነዚህ ሁለት ዓመታት ሰብዓዊ ጉዳት ያደረሰ፤ የሀብትና ንብረት ኪሳራን ያስከተለ፤ ከፍ ያለ ማህበራዊና ስነልቡናዊ 
ስብራቶችን የፈጠረ ጦርነት የተደረገባቸው ናቸው። በመሆኑም የሰላም ስምምነቱ የፈጠረውን የሰላም እድል እነዚህን 
ጉዳቶች፣ ውድመቶችና ስብራቶች መልሶ ለመገንባት፣ ለመጠገንና የሻከረውን ለማርገብ የሚውል ተግባር መፈጸም ላይ 
ማዋል የተገባ ነው።

ምክንያቱም፣ ጦርነቱ በትግራይ፣ በአማራ እና አፋር ክልሎች ላይ በደረሱ ሰብዓዊ ጉዳቶች ከፍ ያለ ቁስልን ፈጥሯል። 
ለዚህም ነው የሰላም ስምምነቱ የፈጠረውን ሁኔታ እነዚህን ቁስሎች ለሚያክሙና ጠባሳዎችንም ለሚያሽሩ ተግባራት 
ማዋል የተገባው። በተመሳሳይ በዚህ ጦርነት በርካቶች ከቤት ንብረታቸው ተፈናቅለው፤ ሀብት ንብረታቸውንም 
አጥተው በየመጠለያ ጣቢያውና ሌላም ቦታ በችግር ውስጥ ይገኛሉ። እነዚህን ወገኖች ማሰብ ለዕለት የሚሆን ሰብዓዊ 
ድጋፍ እንዲደርሳቸው ማድረግ እና በዘላቂነት ሊደገፉ የሚችሉበትን ዕድል መፍጠር በእጅጉ በትኩረት ሊሰራበት 
የሚገባ ተግባር ነው።

የሁለት ዓመቱ ጦርነት ከእነዚህ ሰብዓዊ ችግሮች ባለፈ ማህበራዊ እና ኢኮኖሚያዊ ጉዳቶችን ያስከተለ ነበር። 
በዚህም ማህበራዊ እና ኢኮኖሚያዊ መሰረተ ልማቶች የወደሙበትና ብዙዎቹም ከአገልግሎት ውጪ የሆኑበት አጋጣሚ 
ተፈጥሯል። ትምህርት ቤቶች በመውደማቸው ልጆች ከትምህርት ገበታ ርቀዋል፤ የጤና ተቋማት ለጥቃት በመጋለጣቸው 
እናቶችና ህጻናት ሳይቀሩ ለከፋ የጤና ችግር እየተጋለጡ መሆናቸው ታይቷል፤ የመንገድ፣ የውሃ፣ የመብራት፣ የስልክና 
ሌላም መሰረተ ልማቶች በመጎዳታቸው ለኅብረተሰቡ ሊደርስ የሚገባው አገልግሎት መስተጓጎል እንዲደርስበት ሆኗል።

የሰላም ስምምነቱን ተከትሎ እነዚህ ሰብዓዊ፣ ማህበራዊና ኢኮኖሚያዊ መሰረተ ልማቶችን መልሶ የመገንባትና 
ሰብዓዊ ድጋፉንም የማሳለጥ ከፍ ያለ ስራ በዋናነት በመንግስት እንዲሁም በአጋር አካላት ቅንጅት እየተሰራ መሆኑ 
ይታወቃል። ይሄ የሚበረታታ እና የመንግስትን ቁርጠኝነት ያሳየ ተግባር ነው። ይሁን እንጂ ጦርነቱ ካሳደረው አጠቃላይ 
ጉዳት አኳያ ተግባሩ በመንግስት ወይም በተወሰኑ አካላት አቅም ብቻ የሚከናወን እንዳልሆነ መረዳት የተገባ ነው። 
በመሆኑም ትናንት አገር ችግር ላይ ስትወድቅ የተባበረው ኢትዮጵያዊ ሁሉ ይሄን ኃላፊነት ወስዶ መስራትና በሰሜኑ 
ኢትዮጵያ ጦርነት የተጎዱ አካባቢዎችና ዜጎችን ስብራት መጠገን ይኖርበታል። ይህ እንዲሆን ደግሞ አሁን የተፈጠረውን 
የሰላም እድል በአግባቡ መጠቀም ያስፈልጋል!

የሰላም ዕድሉን ተጠቅሞ መልሶ መገንባት የሁሉም ኃላፊነት ነው!

የሰላም ስምምነቱ እንዲሰምር፣ «የቀውስ መፈልፈያው» ይገራ!

ነፃ
 

ሃሳ
ብ

እየቀየረ መሆኑን አመላክቷል። በሕዝቦች መካከል 
ያሉ መጠነኛ ልዩነቶችን የበለጠ በማስፋት ለግጭቶች 
መንስኤ እየሆነ መሆኑን ከማስረጃ ጋር አቅርቧል።

በአገራችን ላለፉት ሁለት ዓመታት የተካሄደው 
እጅግ አውዳሚ ጦርነት ከመጀመሩ አስቀድሞ 
ለጦርነቱ መንገድ በመጥረግ ረገድ  ማክስ ፊሸር 
የቀውሶች መፈልፈያ ያላቸው ማህበራዊ ሚዲያዎች 
የነበራቸው ሚና ቀላል የሚባል አይደለም። የአንድ 
አገር ልጆች ጎራ ለይተው እኛና እነሱ በሚል 
ተከፋፍለው የጦርነት ነጋሪት ሲጎስሙ የነበሩት አንዱ 
መንገድ  እነዚህን የቀውስ መፈልፈያዎችን ማሽኖችን 
በመጠቀም ነው።

በእርግጥ ማህበራዊ ሚዲያ ብቻውን የችግሮቻችን 
መንስኤ ነው ማለት ባይቻልም፤ መጠነኛ ልዩነቶች 
እየሰፉ እንዲሄዱ እና አለመግባባቶች በንግግር 
እንዳይፈቱ ትልቁን ሚና ተጫውቷል። እንዲህ እንደ 
አሁኑ በኢትዮጵያ በሰሜኑ ጦርነት የተገኘውን ዓይነት 
የሰላም አየር ሲነፍስ እና ጦርነቱ ጋብ ሊል ሲል 
በሁለቱም አቅጣጫዎች በጦርነቱ ምክንያት የደረሱ 
ውድመቶች እና ጉዳቶችን በማህበራዊ ሚዲያዎች 
ደጋግሞ በማስታወስ ቢችሉ የሰላም ውይይቶች 
እንዳይጀመሩ፤ ካልቻሉ ደግሞ በሰላም ውይይቶች 
የተደረሱ ስምምነቶች ወደ ተግባር እንዳይለወጡ 
እና አውዳሚው ጦርነት እንዲቀጥል የበኩሉን ሚና 
የሚወጣ መድረክ ሆኗል።

እጅግ የሚያሳዝነው ከሁለት ዓመት አውዳሚ 
ጦርነት በኋላ በቅርቡ በደቡብ አፍሪካና በኬንያ 
በኢትዮጵያ መንግሥት  እና በሕወሓት መካከል 
ስምምነት ከተደረሰ በኋላም የቀውስ መፈልፈያዎቹን 
በመጠቀም አሁንም ጦርነቱን ለማስቀጠል ደፋ ቀና 
የሚሉ አልጠፉም። የሰላም ስምምነት ላይ ለመድረስ 
ሁለቱ አካላት ዓለም አቀፍ ታዛቢዎች በሚገኙበት 
በናይሮቢ እና በፕሪቶሪያ ጊዜ ወስደው ሰፊ 
ውይይቶች በሚያካሂዱበት ሰዓት ጭምር በማህበራዊ 
ሚዲያ ላይ ስለጦርነት እና ስለ አሸናፊ ተሸናፊ ትርክት 
አብዝተው የሚጽፉ በርካቶች ነበሩ። በእርግጥ የነዚህ 
አካላት ምኞት ለጊዜው አልሰመረም። ባለፉት ሁለት 
ዓመታት ከተካሄደው አውዳሚ ጦርነት ማንም 
አትራፊ እንዳልነበር በመገንዘብ የሰላም ስምምነቱን 
ተፈራርመዋል። ሰላሙ ዘላቂ እንዲሆን የተቻላቸውን 
ሁሉ እንደሚያደርጉም ቃል ገብተዋል።

ይሁን እንጂ የሰላም ስምምነቱ ከተፈረመ በኋላም 

በድርድር የሚፈታ ችግር እንደሌለ እና ጦርነት 
ብቸኛው አማራጭ እንደሆነ መረጃዎች በድፍረት 
በስፋት በማህበራዊ ሚዲያዎች የሚያሰራጩ 
አልጠፉም። እነዚህ አካላት በማህበራዊ ሚዲያዎች 
ላይ የሚያሰራጯቸው መረጃዎች የሰላም ስምምነቱን 
አደጋ ውስጥ የመጣል አቅም ያላቸው ናቸው።

ማህበራዊ ሚዲያዎችን ተጠቅመው ለሚያገኙዋት 
ጥቂት ገንዘብ ብለው የአገሪቱን እና የሕዝቦቿን 
የመከራ ዘመን ለማራዘም ጥረት የሚያደርጉ የቀውስ 
ነጋዴዎችን አደብ ማስገዛት ያስፈልጋል። አደብ 
ለመግዛት ፈቃደኛ ካልሆኑ ደግሞ ኢትዮጵያ ባላት 
የሳይበር ሕግ መሠረት እንዲሁም በዓለምአቀፍ 
ሕጎች አጋዥነት እንዲጠየቁ ማድረግ ይገባል። በዚህ 
ረገድ መንግሥት ቆራጥ ሊሆን ይገባል። ሰላምን 
ለማደናቀፍ የሚጥር የትኛውም ግለሰብም ሆነ ቡድን 
ላይ አስተማሪ እርምጃ ሊወሰድባቸው ይገባል። ይሄን 
በማድረግም ከዚህ በፊት የሆነው የግፍና መከራ ጊዜ 
እንዳይደገም ማድረግ ይጠበቅበታል።

ምክንያቱም ከዚህ በፊት በነበረው ጦርነት 
በብዙ ሺዎች የሚቆጠሩ ዜጎች ለሞት ተዳርገዋል፤ 
በሚሊዮኖች የሚቆጠሩ ዜጎቻችን ተፈናቅለዋል፤ 
አገሪቱ በብዙ ችግር ውስጥ ሆና የገነባቻቸው መሠረተ 
ልማቶች እንዳልነበሩ ሆነዋል። ሌላ ዙር ጦርነት 
በማካሄድ የሚፈናቀል እና የሚሞት ዜጋ እንዲሁም 
የሚወድም ንብረት ሊኖር አይገባም።

ከመንግሥት ባሻገር መላው ኢትዮጵያውያን 
የሰላም ስምምነቱ እንዲሰምር የበኩላቸውን ሊወጡ 
ይገባል። ማህበራዊ ሚዲያዎችን በመጠቀም የጦርነት 
ነጋሪት የሚጎስሙት ተከታይ ሊያጡ ይገባል። 
ሲቀጥልም ለሚመለከተው አካላት በማመልከት 
እነዚህ የቀውስ ነጋዴዎች በማህበራዊ ሚዲያ 
ምህዳር ውስጥ ያላቸው ተጽዕኖ እንዲቀንስ ማድረግ 
ያስፈልጋል። ይሄን ማድረግ የህልውና ጉዳይ፣ 
አገርን ከብተና፣ ወገንን ከሞትና ሰቆቃ የመታደግ 
ውሳኔ መሆኑን መገንዘብ ያስፈልጋል። በመሆኑም 
የተደረሰው የሰላም ስምምነት ይሰምር ዘንድ እነዚህን 
የማህበራዊ ሚዲያ ቀውስ ጠማቂዎች ሁሉም 
አካል በቃ ሊላቸው፤ ከአገር ህልውና፣ ከሕዝብም 
ደህንነት በላይ ስላይደሉም ከድርጊታቸው 
እንዲታቀቡ የሚያደርጋቸውን ሁሉን አቀፍ ርምጃም 
ሊወስድባቸው ይገባል!

በእያንዳንዳችን አሁን ውስጥ ዛሬን የፈጠሩ በርካታ 
ብርሃናማ ትናንትናዎች አሉ። ኢትዮጵያንና ሕዝቦቿን 
ያጀገኑ፣ በሰው ልጅ ታሪክ ውስጥ የማይደገም አኩሪ 
ታሪክ የጻፉ አምናዎች አሉ።  ክብር ይገባና ለአባቶቻችን 
ትናንትናችን ብሩህ ነበር። ክብር ይግባና ለአያቶቻችን 
በአንድነት የቆምን ሕዝቦች ነበርን። በአንድ እየበላንና 
በአንድ ላይ እየጠጣን አንተ ትብስ አንተ በሚል ድንቅ 
ባህላዊ ሥርዓት ውስጥ ኖረው ያለፍን ሕዝቦች ነበርን።

 አሁናችን ምን ዓይነት ነው? የአባቶቻችንን ዓይነት 
ነፍስና ስጋ አለን? ፍቅር ያገነነው ድሮአዊ መልክ በልባችን 
ውስጥ ተጽፏል? እስኪ ራሳችንን እንመርምር። ምን 
ዓይነት  ነኝ? ለኢትዮጵያ አስፈልጋታለሁ? እንደ ዜጋ፣ 
እንደ መንግሥት፣ እንደ ተፎካካሪ ፓርቲ ምን እየሠራሁ 
ነው? ስንል ራሳችንን እንጠይቅ።

 በመጠየቅ ውስጥ ብዙ መልስ አለ። በመጠየቅ 
ውስጥ ብዙ እውነት አለ። በአሁናችን ውስጥ 
የአያቶቻችንን አምና እንመልስ። በዛሬአችን ውስጥ 
የትናንትናውን ዓይነት ኢትዮጵያዊ መልክ እንልበስ። 
ከአባቶቹ ሀቅ የሸሸ ትውልድ እርባና የለውም። 
ዘመናዊነት መነሻውም መድረሻውም የራስ የሆነን 
ባህልና ታሪክ ማፍቀር ነው። ኢትዮጵያን ለሳሉ እጆች፣ 
ላቀኑ ክንዶች፣ ለዋጁ ነፍሶች ክብር መስጠት ነው። 

ታሪካችን ውብ ሆኖ የተጻፈው፣ በታሪክ ምንጣፍ 
ላይ በኩራት የተራመድነው ኢትዮጵያን በሳሉ ብሩካን 
እጆች ነው። በነፃነትና በክብር ከእዛ እዚህ የደረስነው 
ለኢትዮጵያ ሲሉ በሞቱ ታማኝ ነፍሶች ነው። ለእኔና 
ለእናንተ ክብር ሲሉ በተሰዉ ነፍሶች አጥንትና ደም 
ላይ ቆመን መፋቀር እንጂ መባላት፣ መተቃቀፍ እንጂ 
መገፋፋት አያምርብንም። ለራሳችንም ሆነ ለአገራችን 
አስፈላጊ የምንሆነው በአባቶቻችን ሥርዓት ውስጥ 
ስንኖር ነው። ያለ የነበረውን ኢትዮጵያዊ ወግና 
ባህላችንን ስንከተል ነው። ወደ ተውነው መሠረታችን 
ስናይ ነው። ወደ ረሳንው..ወደ ተጸየፍንው ድሮነት 
ዞረን ስናይ ብቻ ነው። አሁን ላይ ብዙዎቻችን ስህተት 
እየሠራን ያለንው ይሄን ድሮአዊ መልክ ባለማወቅ ወይም 
ደግሞ አውቆ ባለመተግበር ነው እላለሁ። ዘመናዊነት 
ምን እንደሆነ የማናውቅ ብዙዎች ነን። ስልጣኔ ትርጉሙ 
የጠፋን ሞልተናል። 

ተምረንና ፊደል ቁጥረን ስለ አውሮፓና እሲያ 
ስናውቅ ስለአገራችን ባህልና ታሪክ የማናውቀውን 
ቤት ይቁጠረን። ያበቀለንን፣ ያጀገነንን፣ ሰላሳና ስልሳ 
መቶ እንድናፈራ የክብር አክሊል የሆነንን ሕዝብ ንቀን 
በብሔር የምንባላው አፍሪካን አንድ ያደረገ ታሪክ 
እንዳለን በመርሳታችን ነው። በአንድነት የመጣንበትን 
ትናንትን ረስተን የምንገነባው ዛሬ የለም። የመጣንበትን 
ሀበሻዊ ታሪክ ተጸይፈን የምንፈጥረው ተዐምር የለም።

አገር እንገንባ። በፍቅር፣ በአንድነት የተገመደ ድርና 
ማግ የተፈተለ ሕዝብ እንፍጠር። ጦር ሳያነሳ በሀሳብ 
ጠላቶቹን የሚጥል ትውልድ እንስራ። የሚያዋጣን 
ይሄ ነው። አሁን ላይ ቤቶቻችን እየፈረሱብን ያሉት፣ 
ህልማችን፣ ራዕያችን እየመከነ ያለው ከሥርዓት 
ስለወጣን ነው። ሁላችንም በአባቶቻችን ጎዳና ላይ 
ቆመን አዲሷን ኢትዮጵያ በጋራ መፍጠር ይጠበቅብናል። 
ድሮነትን በመዘንጋ፣ ድሮነትን በመካድ አሁናዊ ስልጣኔ 
የለም። የሁሉም አገራት ስልጣኔ በትናንት የጀመረ 
ነው። የሁሉም ሕዝቦች ታሪክ አምና ተጀምሮ ዘንድሮ 
የተጠናቀቀ ነው። የሁሉም አገራት አሁናዊ ገጽ በጥንት 
የተሳለ ነው። የእኛ ታሪክ ግን ሁሌ እየተጀመረ የሚቆም 
ነው። የእኛ ኢትዮጵያ ግን ሁሌ እየተጀመረች መንገድ 
ላይ የምትቀር ናት። የእኛ ስልጣኔ..የእኛ ትናንትና ግን 
ዛሬን ያላየ አዳፋ መልክ ነው። ለምንድነው ሄደን..ሄደን 
የማንደርሰው? ለምንድነው ሄደን፣ ሄደን የምንቆመው? 
ለምንድነው ጥግ የሌለን? ለምንድነው እንዳባቶቻችን 
ወደ ፊት ለመሄድ ያቃተን?። 

ለምንድነው ታላቅ እውነት እያለን በትንሽ ውሸት 
የምንታለለው? ለምንድነው ታላቁን ፍቅር የረሳነው? 
ራሳችንን እንጠይቅ። በክፋትና በራስ ወዳድነት 
ያፈረስነው ትናንት ካልሆነ እኛ የሠራነው ዛሬ የለም። 

በብሔርና በጎሳ ልክፍት ያበላሸነው ታሪክ ካልሆነ በእኛ 
የተሠራ አዲስ ኢትዮጵያዊ ታሪክ የለንም። ከማፍረስና 
ከማውደም በስተቀር ጀምረን የጨረስነው አምና 
የለንም። ጀምረን ያቆምነው እንጂ ከፍጻሜ ያደረስነው 
አንዳች እውነት የለንም።

ደግሞ እኮ የሚያስጠላ አንዳች ነገር የለንም። 
ደግሞ እኮ ነውር የሆነ አንድም ታሪክ የለንም። ደግሞ 
እኮ ለብቻ የኖርነው አንድም ትናንት አንድም አምና 
የለም። ሁሉም ታሪኮቻችን የጋራችን ናቸው። ሁሉም 
ጎዳናዎች አብረን የተጓዝንባቸው ናቸው። ታዲያ ጀምሮ 
ለመጨረስ ምን ይሆን የከበደን? ከትናንት ወደ ዛሬ 
መምጣት ምን ይሆን ያስቸገረን? ውብ መልኮቻችን፣ 
ውብ ታሪኮቻችን እንዳለ የትናንት ሆነው ሳሉ ለምን 
ትናንትን ጠላነው? 

አርተፊሻል ማንነታችንን ጥለን ወደቀደመ ድንቅ 
እኛነታችን እንመለስ። እውነታችን ያለው እዛ ነው። 
ኢትዮጵያን የሳሉ እጆች የእኔና የእናንተ እጆች ናቸው። 
ኢትዮጵያዊነትን የቀለሙ ቡሩሾች የእኔና የእናንተ 
ታሪኮች ናቸው። ኢትዮጵያ ብለን እኛ ካልን እኛ 
ብለን ኢትዮጵያ ማለት ለምን ከበደን? ወዛችን ውስጥ 
ያበቀልናት፣ ደማችን ውስጥ የሳደግናት አገራችን 
የጋራችን ናት። 

የቆመችውም በጋራ ታሪክና በጋራ እሴት ነው። 
አሁንም ቢሆን በነፃነቷና በእኩልነቷ ከራሷ አልፋ 
ለአፍሪካ የምትበቃ ኢትዮጵያን ለመፍጠር በጋራ 
የምንኖርባት፣ በጋራ የምናስብባት፣ በጋራ የምናለማት 

ነፃ  ሃሳብ
ኢትዮጵያን የሳሉ እጆች…

ኢትዮጵያ ታስፈልገናለች። የድሮዋ ኢትዮጵያ ወንዝ 
የተሻገረችው በጋራ እያሰቡ በጋራ በሚመክሩ ልጆቿ 
ነው። እኛም በጋራ እያሰብን በጋራ መምከራችን አሁን 
ላይ ላሉብን ዘርፈ ብዙ ችግሮቻችን ብቸኛ መፍትሄ 
ነው። 

በዛሬአችን ውስጥ የእኔና የእናንተን አሁናዊ 
መልክ ያደመቁ በርካታ ትናንትናዎች በታሪካችን 
ውስጥ አሉ። ዛሬን እንድናይ፣ ዛሬን እንድንኖር ያደረጉ 
አርበኛ ክንዶች። ኢትዮጵያዊነት ሲነሳ አብሮ የሚነሳ፣ 
ጥቁርነት ሲታወስ አብሮ የሚታወስ ታሪክና መልክ። 
ኢትዮጵያዊነት የዓለም ታሪክ ነው። ዓለም በእኔና 
በእናንተ ውስጥ አለች። እኔና እናንተ በዓለም ውስጥ 
ደምቀን  አለን። አውጥተው አይናገሩት እንጂ በሁሉም 
የሰው ልጅ ታሪክ ውስጥ፣ በሁሉም ነጭ ነፍስ ውስጥ 
ኢትዮጵያዊነት አለ። 

ክብር ለአባቶቻችን ይሁንና በእንዲህ ዓይነት ሰዋዊ 
ልዕልና በአባቶቻችን ትናንትና ውስጥ የቆምን ነን። 
ቀጣዩ የእኛ የቤት ሥራ ነው። ቀጣዩ ትውልድ፣ ቀጣይዋ 
ኢትዮጵያ የእኔና የእናንተ አስተሳሰብና ድርጊት ውጤት 
ይሆናል። አባቶቻችን የቤት ሥራቸውን ጨርሰው ታላቅ 
አገርና ሕዝብ አስረክበውን አልፈዋል። የተቀበልነውን 
አደራ ጠብቆ ለትውልድ ማስተላለፍ የእኛ ቀሪ የቤት 
ሥራ ነው። 

ወደቀደመ ፍቅራችን..ወደ ቀደመ አንድነታችን 
በመመለስ ጀምረን ያቆምናትን ኢትዮጵያ መጨረስ 
አለብን። ወደ ቀደመ ሥርዓታችን በመመለስ አሻጋሪ 
አጥቶ መንገድ የቆመ ሕዝባችንን ማሻገር ይኖርብናል። 
እንደፈለገ የምንሆነው በአባቶቻችን የደም ርስት ላይ 
ቆመን ነው። ወጥተን የምንገባው፣ ወልደን የከበርነው፣ 
ተምረን ለቁም ነገር የበቃነው አገርና ሕዝብ ስላለን 
ነው። የነፃነት ምድር፣ የነፃነት ፋና ወጊ መሆናችሁን 
አትርሱ። የሥልጣኔ ማማ፣ የጥበባት እልፍኝ ጎጆ 
መሆናችንን   አንዘንጋ። 

ፍቅር በማጣት ብርሃናችንን አናጨልም። 
የአንድነት ሰማያችንን አናፍርስ። ለብዙዎች የሥርዓት 
ጥግ ነበርን። ለብዙዎች የመኖር ዋስትና ነበርን። 
ታዲያ ዛሬ ለምን መኖር ፈራን? ለምን በእኛ ዘንድ 
ሰውነት ረከሰ? ለምን ተያይዞ ለመውደቅ ተገፋፋን? 
በብዙ ክብርና ሥርዓት ውስጥ የኖርን አገርና ሕዝብ 
መሆናችንን አንርሳ። በአንድነታችን ድሮነታችንን 
በመመለስ የማይፈርስ ቤት እንስራ።

በአባቶቻችን በወረስነው የጽናት ክንድ በእኔና 
በእናንተ ውስጥም ጥንታዊቷ ኢትዮጵያ ዳግም 
ትፈጠር። ዛሬም ነገም ኢትዮጵያ ክብራችን ናት። 
መቼም የትም የአገራችንን ያክል፣ የሕዝባችንን ያክል 
ክብር የለንም.. አይኖረንምም። አገራችን የእናት 
ሆዳችን፣ የእናት ጀርባችን ናት.. እንደፈለገ መሆኛችን። 
ሕዝባችን ወጥቶ መግቢያችን፣ ሄዶ መመለሻችን ነው። 
ሲከፋን የምንጽናናው በአገርና በወገናችን ነው። ታዲያ 
ለዚህ ሕዝብ የሚሆን ክብር እንዴት አጣን? 

አገራችን ኢትዮጵያ ባልተማሩ ተገንብታ በእኛ 
መፍረስ የለባትም። በጽኑ እጆች ጸንታ ቆማ በእኛ 
መደነቃቀፍ የለባትም። ነውር እንወቅ..ሥርዓት 
እንማር። የአባቶቹን ሥርዓት እንደሚከተል ትውልድ 
አራዳና ዘመናዊ አላውቅም። ነውር ማወቅ አስተዋይነት 
ነው። በነገራችን ላይ ነውር ማወቅ ከጥበብነት ባለፈ 
የአገር ፍቅር መገለጫም መሆን ይችላል። ነውር ማወቅ 
አገርና ሕዝብን ከሚጎዳ አስጸያፊ ሰይጣናዊ ድርጊት 
መታቀብ ነው። 

ነውር እንደሚያውቅ አገርና ሕዝብ ስልጡን 
የለም። ነውር እንደሚያውቅ ሰውነት አዋቂ የለም። 
ነውር እንደሚያውቅ ትውልድ የተባረከ የለም። 
የአባቶቹን ባህል የሚያከብር መንግሥትና ሕዝብ 
ከፊት የቀደመ ነው። አሁን ላይ ያወቅን እየመሰለን 
መሳሳታችን ነው ገደል እየሰደደን ያለው። ከነውር 
ወጥተን ትውልድ የሚኮራበትን መልካም ሥራ እንስራ። 
እንደተደገፍንባቸው እንደ አባቶቻችን ጽኑ ክንዶች 
መጪው ትውልድም እንዲደገፍብን ክንዶቻችንን 
ለጽድቅ እናጠንክር። 

እንደደመቅንባቸው የአባቶቻችን ብዙ ትናንቶች 

በትረ ሙሴ (መልከ ኢትዮጵ)
እኛም የልጆቻችንን ደማቅና ብሩህ ነገዎችን እንስራ። 
እስከዛሬ ልክ ካልነበርን ዛሬ ልክ መሆን እንችላለን። 
እስከዛሬ አጥፊዎች ከሆንን ዛሬ ወደልማት መመለስ 
እንችላለን። እስከዛሬ እልሀኛ ከሆንን ዛሬ በመነጋገር 
አገር መገንባት እንችላለን። ለመልካም ነገር የሚረፍድ 
ቀን የሚመሽ ጊዜ የለም። መቼም የትም ከነውር 
ወጥተን ለአገራችን አስፈላጊ ሆነን መገኘት እንችላለን። 
ብዙዎቻችን ከጥፋታችን ለመመለስ አልረፈደም ። 

ከስህተት ወጥተን አዲስ ሕይወት ለመጀመር 
የመሸ የሚመስለን አለን። ወደ ኋላ ለመመለስ አቅም 
የምናጣም ሞልተናል እውነቱ ግን ለለውጥ የሚረፍድ 
ጊዜ የለም የሚለው ነው። መለወጥ ለሚፈልግ ሰው 
ሁሉም ቀናት የለውጥ ማለዳዎች ናቸው። ለለውጥ 
ነገ የሚባል ቀን የለም። ለውጣችን የሚጀምረው 
ለመለወጥ ቁርጠኛ የሆንን ጊዜ ነው። ልክ እንደዚህ 
ሁሉ አገራችንም ለእርቅ፣ ለተግባቦት ቁርጠኛ የሆነ 
መንግሥትና ተፎካካሪ ፓርቲ ያስፈልጋታል። 

ለምንም ነገር ከአሁን የተሻለ ምቹና ትክክለኛ ጊዜ 
አናገኝም። ችግሮቻችንን ለመቅረፍ፣ እንቅፋቶቻችንን 
ገለል ለማድረግ ዛሬ የተሻለ ቀን ነው። በብሔራዊ 
ምክክር የአባቶቻችንን የአንድነት አገር መፍጠር 
አለብን። በብሔራዊ ተግባቦት መፍትሄ ያጣንባቸውን 
ስቃዮቻችንን መፍትሄ መስጠት አለብን። ያኔ ኢትዮጵያ 
ትወለዳለች። በመነጋገርና በመግባባት በብርሃናማ ሀሳብ 
ከጥፋት ወጥተን ኢትዮጵያን ካጀገኑ አባቶቻችን ጎን 
እንቁም። ለአዲሷ ኢትዮጵያ አዲስ ሀሳብ እንጂ አዲስ 
ንትርክ አያስፈልጋትም። አዲስ የለውጥ አስተሳሰብ 
እንጂ አዲስ የመከራ ቁርሾ ይበቃናል።

 በወንድማማችነት መንፈስ ለጠላት የማይበገሩ 
ጽኑ ክንዶችን የእኛ እናድርግ። ለነፍሶቻችን ሀቅን 
እናስተምር። ፍቅር የሚያውቅ፣ ይቅርታን የሚያዜም 
ሰውነትን እንገንባ። መንገዶቻችን ሁሉ ወደ ከፍታና 
ወደ ኅብረብሔራዊነት የሚወስዱን ይሁኑ። የክፋትና 
የተንኮል ሀሳብ በእኛ ዘንድ የተጠላ ይሁን። ኢትዮጵያ 
ስታለቅስ እኛ ነን የምናለቅሰው። ከወንድሞቻችን ጋር 
ስንገፋፋ የጋራ ታሪኮቻችንን እያጣን ነው የምንሄደው። 
አንድነት ስናጣ፣ ህብረት ሲጎድለን ለባዕድ አገራት 
መጠቀሚያ እየሆንን እንደሆነ እንወቅ። 

የአገራችን እያንዳንዱ ነገር እኛ ላይ የሚያርፍ 
ነው። የአገር ብልጽግና የሕዝቦች ብልጽግና ነው። 
የአገር ድህነት የዜጎቿ ድህነት ነው። ካለእኔና እናንተ 
ተሳትፎ የምትበለጽግ አገር የለችም። የሁሉም አገራት 
የስኬት ምንጩ ሕዝቦቿ ናቸው። ለዚህም ነው በጽኑ 
ክንድ ጽኑ አገር እንገንባ። አገር የሕዝቦች እውነት ናት። 
አገር የዜጎች ሀሳብ ናት። አገር የትውልድ ተስፋ ናት። 
አገር የሰውነት መነሻና መድረሻ ምስማክ ናት። 

በዚህ እውነት ላይ ቆመን ነው የምንጋፋው። በዚህ 
እውነት ላይ ሆነን ነው የምንናቆረው። መጀመሪያችሁ 
ላይ ሆናችሁ መጨረሻችሁን አታበላሹ። መጨረሻችሁ 
ላይ ደርሳችሁ መጀመሪያችሁን አትርሱ። የምንም ነገር 
ደም ግባታችሁ ይሄ ሕዝብና ይቺ አገር ናት። የምንም 
ነገር ጅማሬአችሁ የአባቶቻችሁ ኢትዮጵያ ናት። 
ግን የአባቶቻችንን ኢትዮጵያ ወዴት ገባች? ጥንታዊ 
መልካችን ወዴት ተሰወረ? እዚህ እውነት ላይ ሳንደርስ 
የምንሄድበት መንገድ አይጠቅመንም። 

ከሁሉ በፊት የአባቶቻችንን ኢትዮጵያ እንፈልጋት። 
ከሁሉ በፊት የአባቶቻችንን መልክ እንውረስ። ያኔ 
እውነት እንሆናለን። ያኔ የመነሻችንን መጨረሻ 
እንደርስበታለን። ሌሎችን ሳንጠብቅ ለአገራችን ትንሳኤ 
የመጀመሪያዎቹ እንሁን። ኢትዮጵያን እንዳጀገኑ 
የአባቶቻችን ብሩህ ትናንትናዎች የልጆቻችሁን ነገ 
በተባበረ ክንድ እንስራ። ከዛሬ የላቁ ብዙ ነገዎች 
ከፊታችን አሉ። ከዛሬ የተለቁ ቁመታም ነገዎች 
ይጠብቁናል። ለዚህ ሁሉ ተስፋችን መልካም አገር 
ታስፈልገናለች። ሰላማዊ ሕዝብ ግድ ይለናል። 

መልካም አገር የሚሠራው  በመልካም ልብ ነው። 
ሰላም ያስፈልገናል። ካለሰላም አገር ሕዝብና ታሪክ 
ምንም ናቸው። ካለሰላም የሚሳካ ህልምና ራዕይ 
የለም። ካለሰላም ነገ የሚባል ቀን የለም። ነጋችን ያለው 
በሰላማዊ ዛሬአችን ውስጥ ነው። በተባበረ ክንድ 
ኢትዮጵያን እንሳል።

እንደደመቅንባቸው የአባቶቻችን 
ብዙ ትናንቶች እኛም የልጆቻችንን 
ደማቅና ብሩህ ነገዎችን እንስራ። 
እስከዛሬ ልክ ካልነበርን ዛሬ ልክ 

መሆን እንችላለን፡፡ እስከዛሬ 
አጥፊዎች ከሆንን ዛሬ ወደልማት 
መመለስ እንችላለን፡፡ እስከዛሬ 

እልሀኛ ከሆንን ዛሬ በመነጋገር አገር 
መገንባት እንችላለን። ለመልካም 
ነገር የሚረፍድ ቀን የሚመሽ ጊዜ 

የለም፡፡ መቼም የትም ከነውር 
ወጥተን ለአገራችን አስፈላጊ ሆነን 
መገኘት እንችላለን። ብዙዎቻችን 

ከጥፋታችን ለመመለስ አልረፈደም 

ሳይንስና ቴክኖሎጂ 
“የበይነ መረብ አስተዳደር ጉባኤ”- የቴሌኮም 

ሪፎርም በር ከፋች
ዳግም ከበደ

ከቅርብ ግዜያት ወዲህ በኢትዮጵያ ፈጣን ለውጥ 
እያስመዘገቡ ካሉ ዘርፎች መካከል የሳይንስና ቴክኖሎጂ 
አንዱ እየሆነ  ነው። መንግሥት ልዩ ትኩረት በመስጠት 
እየሠራቸው ያሉ ተግባራት ይህንኑ የሚያመላክቱ ናቸው። 
እንደ ምሳሌነት ብናነሳ ታዳጊዎች፣ ወጣቶችና በዘርፉ 
ላይ የሚሠሩ ምሑራንና ተመራማሪዎችን የሚያግዙ 
ተቋማትንና መሠረተ ልማቶችን መገንባቱ መጥቀስ 
እንችላለን። በተለይ ታዳጊዎች በፈጠራና ምርምር 
የቴክኖሎጂና ሳይንስ ግኝቶች ላይ ያላቸው ተሳትፎ 
እንዲያድግ ልዩ ልዩ ማዕከላት እየተገነቡ ነው። ከእነዚህ 
ውስጥ ወጣቶችንና ታዳጊዎችን የሚያበረታታው ሳይንስ 
ሙዚየም ተጠቃሽ ነው። 

ከላይ ካነሳናቸው የመንግሥትና የዘርፉ ባለሙያዎች 
ጥረት ባሻገር ኢትዮጵያ ዓለም አቀፍ ግንኙነቶችን 
እና የልምድ ልውውጦችን በማድረግ እረገድ ስኬት 
እያስመዘገበች ትገኛለች። ለዚህ ማሳያ የሚሆኑ በርካታ 
የትብብር ማዕቀፎችን ከልዩ ልዩ አገራት ጋር  ከመፈራረም 
ባሻገር ዓለም አቀፍ መድረኮችና የኢኖቬሽን፣ ሳይንስና 
ቴክኖሎጂ ግንኙነቶችን ላይ እየተሳተፈች ነው። በዚህ 
ምክንያት ዘርፉን የሚያነቃቁ በሮች እየተከፈቱ ይገኛሉ። 
ከተሳትፎ ባሻገር ደግሞ በያዝነው ወር አንድ ታላቅ 
ጉባኤ ለማድረግ ዝግጅት አጠናቅቃለች። ይህ መድረክ 
“ዓለም አቀፉ የበይነ መረብ አስተዳደር ጉባኤን” ሲሆን 
ለኢትዮጵያ ዘርፉን ከማሳደግ አንፃር በር ከፋች እንደሆነ 
እየተነገረለት ነው። የፊታችን ኅዳር 19 ተጀምሮ ለሦስት 
ተከታታይ ቀናት የሚቆየው መድረኩ በርካታ ሁነቶች 
ያካተተ ነው።

እንደሚታወቀው ኢትዮጵያ የዲጂታል ኢትዮጵያ 
2025 ስትራቴጂን ቀርፃና አፅድቃ ወደ ሥራ ገብታለች። 
ከዚህ የስትራቴጂ ሰነድ እንደምንረዳው የዲጂታል 
ዕድሎችን በመጠቀም ፈጠራ የታከለበትና በእውቀት ላይ 
የተመሠረተ ኢኮኖሚ ለመገንባት የመንግሥት ተነሳሽነት 
መኖሩን ነው፡፡ ከአገር በቀል የኢኮኖሚ ማሻሻያ አጀንዳ 
እና የአስር ዓመት የልማት ዕቅድን ከመሳሰሉ ቁልፍ 
ሀገራዊ ስትራቴጂዎች ጋር እንዲሁም እንደ አፍሪካ 
ኅብረት አህጉራዊ ዲጂታል ትራንስፎርሜሽን ስትራቴጂ 
ካሉ ዓለም አቀፍ ስትራቴጂዎች ጋር የተሳሰረ መሆኑንም  
ያስረዳናል፡፡ 

ይህን ስትራቴጂ ለማሳካት ደግሞ በመጪው ኅዳር 
ወር የሚካሄደው “ዓለም አቀፍ የበይነ መረብ አስተዳደር 
ጉባኤ” አይነት መድረኮች ጠቀሜታቸው የጎላ ነው። 
በተለይ የበይነ መረብ አጠቃቀም ፍትሐዊነት፣ እድገትና 
አስተዳደርን በተመለከተ ኢትዮጵያ ከአደጉ አገራት ልምድ 
ለመለዋወጥ እድሉን በስፋት የምታገኝበት ይሆናል። 
ከዚያም ባለፈ የአገር ገፅታን ለመገንባት፣ ወጣቶች 
በዲጂታል ቴክኖሎጂና መሰል ዘርፎች ላይ በቀጥታ 
ተሳታፊ እንዲሆኑና ትስስር እንዲፈጥሩ አጋጣሚውን 
የሚከፍት ዝግጅት እንደሚሆን ይጠበቃል።

ከሰሞኑ የኢኖቬሽን ቴክኖሎጂ ሚኒስትር ኅዳር 19 
የሚካሄደውን ዓለም አቀፍ የበይነ መረብ አስተዳደር 
ጉባኤ አስመልክቶ ጋዜጠኞች እና የመንግሥት ተቋማት 
የሕዝብ ግንኙነት ባለሙያዎች መድረኩን በማስተዋወቅ 
ረገድ የበኩላቸውን እንዲወጡ ጠይቆ ነበር። በድረ ገፅና 
እና በቀጥታ መድረክ በተላለፈው በዚህ መግለጫ ላይ 
ስለጉባኤው ምንነትና ጠቀሜታዎች ሰፋ ያለ ማብራሪያም 
ተሰጥቶበት ነበር።  

የኢኖቬሽንና ቴክኖሎጂ ሚኒስትር ዴኤታ ሁሪያ 
አሊ “በአዲስ አበባ የሚካሄደው የበይነ መረብ አስተዳደር 
ጉባኤ የአፍሪካን የዲጂታል ጉዞ ቅርፅ ለማስያዝ 
የሚያስችሉ ጉዳዮች ይነሱበታል” ይላሉ።  የኢኖቬሽንና 
ቴክኖሎጂ ሚኒስቴር፣ የአፍሪካ ኢኮኖሚክ ኮሚሽን 
እና የተባበሩት መንግሥታት የኢኮኖሚና ማኅበራዊ 
ጉዳዮች ልማት በጉባኤው ዙሪያ በአካል እና በኦንላይን 
ለተሳተፉ ጋዜጠኞች ጋዜጣዊ መግለጫ በሰጡበት ወቅት 
ሀሳባቸውን የሰጡት ሚኒስትር ዴኤታዋ ኢትዮጵያ 
ይህንን ጉባኤ በስኬት አስተናግዳ ለማጠናቀቅ ብሔራዊ 
ኮሚቴ በማቋቋም እየሠራች መሆኑን ያነሳሉ። በተለየ 

መልኩ ጉባኤው የተሳካ እንዲሆን አስፈላጊው ዝግጅት 
በመጠናቀቅ ላይ መሆኑን የሚናገሩት ወይዘሮ ሁሪያ 
በተለያዩ የተመረጡ የኢንተርኔት አስተዳደር ጉዳዮች 
ዙሪያ ይመክራል በማለት የበይነመረብ አስተዳደር ጉዳይ 
የመሪዎች ቅድሚያ አጀንዳ እንዲሆን እንደሚሠራ ነው 
የሚገልፁት። 

ዣን ዡ በተባበሩት መንግሥታት ድርጅት የሕዝባዊ 
ተቋማት እና ዲጂታል መንግሥት ዲቪዥን ዳይሬክተር 
ናቸው። ከኢኖቬሽን ቴክኖሎጂ ሚኒስትር ጋር መድረኩ 
በስኬት ስለሚጠናቀቅበት መንገድ በተለያዩ ግዜያት 
ምክክር ያደርጋሉ። እንደ እርሳቸው እይታ “ጉባኤው 
የአፍሪካን የዲጂታል ጉዞ ቅርፅ ለማስያዝ የሚያስችሉ 
ጉዳዮች ይነሱበታል” የእርሳቸው አስተዳደርም ይህ ዓላማ 
ግቡን እንዲመታ የድርሻቸውን ይወጣሉ።  

ኢትዮጵያ በመጪው ኅዳር 19 ቀን በምታስተናግደው 
ዓለም አቀፉ የበይነ መረብ አስተዳደር ጉባኤ ላይ ከ2ሺ 
እስከ 2ሺ 500 የሚደርሱ ተሳታፊዎች እንደሚታደሙበት 
የኢኖቬሽን ቴክኖሎጂ ሚኒስትር ይፋ አድርጓል። የዝግጅት 
ክፍላችንም ይህንን ጉባኤ በተመለከተ የሚኒስትር 
መሥሪያ ቤቱ ሚኒስቴር ዴኤታ የሰጡትን ማብራሪያ 
ተከታትሎ“ የተወሰኑ ነጥቦች ሰለ በይነ መረብ አስተዳደር 
ጉባኤ ምንነት፣ ጉባኤው ስለሚያነሳቸው ጉዳዮች እና 
ለኢትዮጵያ ስላለው ጠቀሜታ ከዚህ እንደሚከተለው 
አቅርቦላችኋል።

የበይነ-መረብ አስተዳደር ጉባኤ ምንድነው?
የበይነመረብ አስተዳደር ጉባኤ ከበይነመረብ ጋር 

ተያይዞ ያሉ ዕድሎችን እንዲሁም ፈተናዎችን በተመለከተ 
የሚነሱ ሀሳቦች የሚንሸራሸሩበትና የጋራ ግንዛቤ 
የሚፈጠርበት፣ ለፖሊሲ አውጪዎች የመነሻ ሃሳብ 
የሚገኝበት የውይይት መድረክ ነው፡፡   

በይነ-መረብ ጥቅሞች እንዳሉት ሁሉ የተለያዩ 
ጉዳቶችም አሉት፡፡ ይህም ከመረጃ መረብ ወንጀሎች፣ 
ከጥላቻ ንግግሮች፣ የሐሰትና የተዛቡ ዜናዎች ስርጭት 
አኳያ የተለያዩ ማኅበራዊ፣ ፖለቲካዊና ኢኮኖሚያዊ 
አሉታዊ ጎኖች አሉት። የበይነመረብ አስተዳደር ፎረምም 
እነዚህን ጉዳዮች በሕግና በሌሎች ማዕቀፎች የሚፈቱበት 
አግባብ የሚመላከትበት ጉባኤ ነው፡፡ ጉባኤው አስገዳጅ 
የሆኑ ውሳኔዎች የሚወሰኑበት ሳይሆን ውሳኔ አመንጪና 
ሰጪ የሆኑት የግሉን ዘርፍና መንግሥትን በጉዳዮቹ ላይ 
የመረጃና የፖሊሲ ሀሳብ መነሻ ሆኖ የሚያገለግል ነው፡፡

የበይነ መረብ (ኢንተርኔት አስተዳደር ፎረም) “IGF” 
ከኢንተርኔት አስተዳደር ቁልፍ አካላት ጋር በተያያዙ 
የሕዝብ ፖሊሲ ጉዳዮች ላይ የብዙ ባለድርሻ አካላት 
ውይይት ይደረጋል። እንደ አውሮፓውያኑ አቆጣጠር 

በ2006 ከተካሄደው ከመጀመሪያው ስብሰባ ጀምሮ (አይ 
ጂ ኤፍ) በተባበሩት መንግሥታት ድርጅት ዋና ጸሐፊ 
“በቱኒስ አጀንዳ ለኢንፎርሜሽን ሶሳይቲ” በተቀመጠው 
ትእዛዝ መሠረት በየዓመቱ ይጠራል። ፎረሙ የውይይት 
መድረክ እንደመሆኑ መጠን የተለያዩ ባለድርሻ አካላትን 
በእኩል መጠን መረጃ ለመለዋወጥ እና መልካም 
ተሞክሮዎችን ለመለዋወጥ ወደ ጠረጴዛው ያቀርባል። 
አይ ጂ ኤፍ የበይነ መረብ እድሎችን እንዴት ከፍ ማድረግ 
እና አደጋዎችን እና ተግዳሮቶችን እንዴት እንደሚፈታ 
የጋራ ግንዛቤን ያመቻቻል። 

ምንም እንኳን የቱኒዝ አጀንዳ በሕጋዊ መንገድ 
አስገዳጅ ባይሆንም የዓለም አቀፍ ጉባዔ ስለ መረጃ 
ማኅበር ዓላማዎችን እና የድርጊት መስመሮችን በሀገር 
አቀፍ፣ በክልላዊ እና በዓለም አቀፍ ደረጃ ትግበራን 
በተመለከተ ተከታታይ ምክሮችን ይዘረዝራል። 
ከእነዚህም መካከል ብሔራዊ ኢ-ስትራቴጂዎችን እንደ 
ሰፊው አገራዊ የልማት ዕቅዶች መገንባት፣ የሁለትዮሽ እና 
የባለብዙ ወገን የቴክኒክ ድጋፍ ፕሮግራሞችን በመጠቀም፣ 
የተባበሩት መንግሥታት የክልል ኮሚሽኖችን እና 
የተባበሩት መንግሥታት ኤጀንሲዎችን በአፈፃፀም ሂደት 
ውስጥ ማሳተፍ እና የሁሉም ባለድርሻ አካላት በአፈፃፀም 
እንቅስቃሴዎች ውስጥ ተሳትፎን ያካትታሉ። ለምሳሌ 
በ2015 የዓለም አቀፍ ጉባዔ ስለ መረጃ ማኅበር ውጤቶች 
አፈፃፀም አጠቃላይ ግምገማም ተጠርቶ ነበር። አጀንዳው 
በተባበሩት መንግሥታት ጠቅላላ ጉባኤ ከሚያዝያ 2006 
ባወጣው ውሳኔ 60/252 ጸድቋል። 

ከ2022 መድረክ ምን እንጠብቅ
እንደሚታወቀው በይነ-መረብ ጥቅሞች እንዳሉት 

ሁሉ የተለያዩ ጉዳቶችም አሉት፡፡ ይህም ከመረጃ 
መረብ ወንጀሎች፣ ከጥላቻ ንግግሮች፣ የሐሰትና የተዛቡ 
ዜናዎች ስርጭት አኳያ የተለያዩ ማኅበራዊ፣ ፖለቲካዊና 
ኢኮኖሚያዊ አሉታዊ ጎኖች አሉት፡፡ የበይነ-መረብ 
አስተዳደር ፎረምም እነዚህን ጉዳዮች በሕግና በሌሎች 
ማዕቀፎች የሚፈቱበት አግባብ የሚመላከትበት ፎረም 
ነው፡፡   

ይህ ፎረም ለመጀመሪያ ጊዜ እኤአ በ2006 በአቴንስ፣ 
ግሪክ ከተደረገ በኋላ እስካሁን ድረስ 16 ግዜ በተለያዩ 
ሀገራት ተካሂዷል። 17ኛው ፎረም ደግሞ ኅዳር 2015 
በኢትዮጵያ ይካሄዳል፡፡ በኅዳር 19 ቀን ኢትዮጵያ 
በምታካሂደው ጉባኤ አምስት አበይት ጭብጦች ላይ 
ይመክራል ተብሎ ይጠበቃል። 

የመጀመሪያው አጀንዳ “ከበይነ መረብ ግንኙነት 
ውጪ የሆኑ ሕዝቦችን ማገናኘትና ሰብዓዊ መብትን 
መጠበቅና ሰዎችን ከጥቃት መከላከል” የሚል ሲሆን  

በሁለተኛነት ደግሞ “ዳታን በአግባቡ ማስተዳደርና የግል 
ዳታ ጥበቃ” የተመለከቱ ሃሳቦች ይነሳሉ። ሦስተኛው 
የጉባኤው አጀንዳ “የተቆራረጠ የኢንተርኔት አገልግሎትን 
መቅረፍ” የሚል ሲሆን በዚህ ዙሪያም ሰፊ ምክክሮች 
እንደሚደረግ ይጠበቃል። የበይነ መረብ አስተዳደር 
ሲነሳ ሌላኛው ቁልፍ ጉዳይ “ደህንነትን ማረጋገጥ፣ ጥበቃ 
ማድረግና ተጠያቂነትን ማስፈን” የሚለው ነጥብ ሲሆን 
ይህም በአራተኛ ደረጃ በጉባኤው በአጀንዳነት ተነስቶ 
ምክክር ይደረግበታል። 

የመጨረሻውና አምስተኛው የመድረኩ ቁልፍ አጀንዳ 
“የመጪ ግዜ ቴክኖሎጂዎች የሆኑትንና እንደ ሰው ሰራሽ 
አስተውሎት (Artificial Intelligence)” ላይ የሚያተኩር 
ሲሆን በዚህ ዙሪያም ሰፋ ያለ ምክክር፣ የሃሳብ ልውውጥ 
እንዲሁም ጥናታዊ ጽሑፎች እንደሚቀርቡ ይጠበቃል። 

ኢትዮጵያ ለምን ተመረጠች?
የኢኖቬሽን ቴክኖሎጂ ሚኒስትር መረጃ 

እንደሚጠቁመው ኢትዮጵያ 17ኛውን የበይነ መረብ 
አስተዳደር ጉባኤ እንድታዘጋጅ የተመረጠችበት 
ምክንያት በቴክኖሎጂ ዘርፍ የተለያዩ ለውጥና 
እድገቶች እያስመዘገበች መሆኗ፣ ለዚህም ማሳያ 
የሚሆነው ኢትዮጵያ የዲጂታል ኢትዮጵያ 2025 
ስትራቴጂ ፀድቆ ወደ ሥራ መግባቱ፣ በቴሌኮም ዘርፍ 
የተለያዩ የማሻሻያዎች በማድረግ ዘርፉን ለዓለም አቀፍ 
ተወዳዳሪዎች ክፍት ማድረጓ እና የቴሌኮምና የበይነ 
መረብ ተደራሽነትን ለማሳደግ እያደረገች ባለው ጥረት 
ነው፡፡ ሌላኛው ምክንያት ኢትዮጵያ ወደ 56 ሚሊዮን 
ገደማ የሞባይል ተጠቃሚ መሆኗና ከ20 ሚሊዮን በላይ 
የበይነመረብ ተጠቃሚዎች መኖራቸው አዘጋጅ ሀገር ሆና 
እንድትመረጥ አስችሏታል። 

ኢትዮጵያ ከዚህ ጉባኤ ምን ትጠቀማለች ?
የኢኖቬሽን ቴክኖሎጂ ሚኒስትር ያወጣው መረጃ 

እንደሚያመለክተው ኢትዮጵያ ዓለም አቀፉን የበይነ 
መረብ አስተዳደር ጉባኤ ስታስተናግድ የተለያዩ ጥቅሞችን 
ታገኛለች። ከእነዚህም ውስጥ፤ እንግዳ ተቀባይና 
የመቻቻል ተምሳሌት የሆነውን የኢትዮጵያ ሕዝብና የሰው 
ዘር መገኛ የሆነችውን ሀገር በዓለም አቀፍ ማኅበረሰብ 
ዘንድ ማጉላት እና ገጽታ ለመገንባት ፤ ኢትዮጵያ 
የጀመረችውን የቴሌኮም ሪፎርም እንዲሁም በዘርፉ 
ያሉ ውጤቶችን ለሌሎች ሀገራት ለማሳየት፤ የጉባኤው 
ተሳታፊዎች የሀገሪቱን እድገት እንዲገነዘቡ ለማስቻል፤ 
ከተለያዩ ሃገር አቀፍ እና ዓለም አቀፍ ባለድርሻ አካላት 
እና የልማት አጋሮች ጋር ትስስር ለመፍጠር፤እንዲሁም 
ከኮንፈረንስ ቱሪዝም ተጨማሪ የውጭ ምንዛሪ ለማግኘት 
ይጠቅማል። 

የኢኖቬሽን ቴክኖሎጂ ሚኒስቴር ዴኤታ ሁሪያ አሊ በፖላንድ 16ተኛውን ዓለም አቀፍ  አስተዳደር ጉባኤ ላይ ንግግር ሲያደርጉ



ፖለቲካና ወቅታዊ 

  ወቅታዊ ትንታኔ
                 አዲስ ዘመን   ማክሰኞ ኅዳር 13 ቀን 2015 ዓ.ምገጽ 8

አስቴር ኤልያስ

የኢፌዴሪ ጠቅላይ ሚኒስትር ዶክተር ዐቢይ 
አሕመድ፣ ከድርድር በኋላ ብዙ ጊዜ በመተማመን 
እጦት እና ቃል የተገባን ጉዳይ ባለመፈጸም 

ምክንያት ድርድሮች እንደሚበላሹ ከሰሞኑን ለሕዝብ 
ተወካዮች ምክር ቤት ቀርበው ከአባላቱ ለተነሱ ጥያቄዎች 
ማብራሪያ በሰጡበት ወቅት ተናግረዋል። በዓለም ላይ 
154 ድርድሮች የከሸፉት ከተስማሙ በኋላ ቃላቸውን 
መጠበቅ ባልቻሉ ወገኖች መሆኑን ጥናት እንደሚያሳይ 
አመልክተዋል። 

እኛ ግን አንድ እርምጃ ሄደናል። ተወያይተናል፣ 
ተስማምተናል፣ ፈርመናል ያሉት ጠቅላይ ሚኒስትሩ፣ 
ቀጥሎ የሚጠበቅብን የገባነውን ቃል በታማኝነት 
በመፈጸም ሰላሙን ዘላቂ ማድረግ ነው ብለዋል። ሰላሙን 
ዘላቂ በማድረጉ በኩል ግን ፈታኝ ነገር አሊያም ችግር 
የለም ማለት እንዳልሆነ ያስረዱት ዶክተር ዐቢይ፣ የዓለም 
ልምምድም የሚያሳየው ችግር አለመኖሩን እንዳልሆነ 
አስረድተው፤ ችግር እንዳያጋጥም ግን አበክረን መሥራት 
ይኖርብናል ብለዋል።

ይህን በፌዴራል መንግስትና በሕወሓት መካከል 
የተካሄደውን የሰላም ስምምነት ወደመሬት በማውረድ 
እያንዳንዱ ሕዝብ ከሰላሙ ተጠቃሚ ማድረግ የሚቻለው 
እንዴት ነው በሚል አዲስ ዘመን ላነሳው ጥያቄ ማብራሪያ 
የሰጡት በአዲስ አበባ ዩኒቨርሲቲ የሰላም ጥናት ተባባሪ 
ፕሮፌሰር እንዲሁም የሀገራዊ ምክክር ኮሚሽን ኮሚሽነር 
ዶክተር ዮናስ አዳዬ እንደገለጹት፤ ሰላም የውስጥ እርካታ 
ነው፤ ሰላም እረፍት ነው። ብዙዎች ሰላምን ከግጭት እና 
ከጦርነት ጋር በተቃራኒ ያለ ብቻ አድርገው ይስሉታል፤ 
ሰላም ግን ከአስተሳሰባችንም ከአመለካከታችንም ጋር 
የሚያያዝ ነው። የሰላም ትርጉም ብዙ ጊዜ ከውስጥ ሰላም 
ጋር የሚያያዝ ነው። የውጭ ሰላማችን በጣም ውስንነነት 
አለው። ለአብነትም የውጭ ሰላም ስንል ከሌሎች ጋር 
ያለንን ግንኙነት ሲሆን፣ ይህም የሚመነጨው ከውስጥ 
ሰላም ነው። 

ስለዚህ ብዙ ጊዜ የውስጥ ሰላም ለውጪው ሰላም 
መሠረትም ወሳኝም ነው። የውስጥ ሰላም ሲጠናከር 
ለሀገርም ሆነ ከውጭ ጋር ላለን ግንኙነት ትልቁን ሚና 
ይጫወታል። የውስጥ ሰላም ጥንካሬያችንና ኃይላችንም 
ስለሚሆን የውጪው ጉዳይ ሰላም እንዲሆን ያደርጋል። 
በውስጣችን ያለው መተሳሰርም በጣም ከፍተኛ የሆነ 
ኃይል ይሰጣል። ስለዚህም የሰላም መሠረቱ የውስጥ 
እርካታ ብሎም የውስጥ አንድነት ነው። አንድነት ብዬ 
ስል አዕምሮ እና አካል ማለት ነው። ይህ የአዕምሮ እና 
የአካል መግባባት ሲኖር ውስጣዊ አንድነት ይኖራል ሲሉ 
አስረድተዋል።

ታዲያ ከሰሞኑን በደቡብ አፍሪካም ሆነ በኬንያ 
የተደረሰበት የሰላም ስምምነት እንዴት ዘላቂ ማድረግና 
ሕዝቡንም ከሰላሙ እንዴት ተጠቃሚ ማድረግ ይቻላል 
ለተባለው መሠረታዊ ጥያቄ ዶክተር ዮናስ፣ በመጀመሪያ 
በአንድ እጅ ማጨብጨብ እንደማይቻል ሊታወቅ ይገባል 
ሲሉ ተናግረዋል። 

እርሳቸው እንደሚናገሩት ሰላሙን ዘላቂ ለማድረግ 
ሁሉም ለሰላሙ ዘብ መቆም አለበት። በተለይ ደግሞ 
ከማንም በላይ ሕዝቡ ከሰላሙ በተቃራኒ የቆሙ አካላትን 
በሰላማችን ላይ አትምጡብን ማለት ይጠበቅበታል። 
ይህን በብዙ ጥረት ያገኘነውን ሰላም ዳግም ማጣት 
አንፈልግም ሊሉም ይገባል። ከዚህ በፊት የተከሰተው 
ጥልና ግጭት አይደገም ማለትም ከሕዝቡ የሚጠበቅ 
ጉዳይ ነው። በጠብና ግጭት ያተረፍነው ክቡር የሆነውን 
የሰው ሕይወት እልቂትን ብሎም የኢኮኖሚ ድቀትን 
እንዲሁም በማኅበራዊ ሕይወት መተጣጣትን ነውና 
ከጦርነት አትራፊ የሆኑትን አካላት ከሰላማችንና ከሰላማዊ 
መንገዳችን ዘወር በሉ ማለት ተገቢ ነው። 

ይህ የሰላም ስምምነት ወደመሬት ወርዶ ዘላቂ መሆን 
እንዲችል ዋናው የሕዝቡ ተነሳሽነት ነው ያሉት ኮሚሽነር 
ዶክተር ዮናስ፣ በትግራይ፣ በአማራ፣ በአፋር ብሎም 
በተቀረው የኢትዮጵያ ክፍል ያለው ሕዝብ፣ ሰላሙ ዘላቂ 
እንዲሆን ድርሻው ከፍ ያለ ነው ሲሉ ገልጸዋል። ስለዚህም 

የሰላም ስምምነቱን ዘላቂ በማድረግ የሕዝብን 
ተጠቃሚነት ለማረጋገጥ 

ይህ ሕዝብ ከመንግሥት ጎን ለጎን ለሰላሙ ቁርጠኝነቱን 
ማሳየት አለበት። ይህ አንዱ ለሰላሙ ዘላቂነት ወሳኙ 
የምለው ጉዳይ ነው ብለዋል።

እንደ ዶክተር ዮናስ ገለጻ፤ የሰላም ስምምነቱ ዘላቂ 
እንዲሆንና ሕዝቡም ተጠቃሚ እንዲሆን ሁለተኛው 
ደግሞ አገራዊ ምክክር ኮሚሽን ሥራውን በአግባቡ 
በማከናወን ላይ ይገኛል። ኮሚሽኑ በቀጣይ ወደትግራይም 
የሚጓዝ ይሆናል። ኮሚሽኑ የሚቀረው ነገር ቢኖር 
ስትራቴጂ ብቻ ነው። ዳግም ይህ ጦርነት እንዳይከሰት 
ምን እናድርግ? ይህንንስ ሰላም ከሕዝቡ ጋር በመሆን 
እንዴት ወደመሬት እናውርድ? ዳግም ይህ ጦርነት 
እንዳይከሰትስ ምን እናድርግ? ይህንን ሰላም እንዴት 
የእያንዳንዱ ሰው እንዲሆን እናድርግ? በሚለው ዙሪያ 
ከሕዝቡ ጋር መመካከር ነው። ይህ ለሰላሙ ዘላቂነት 
ሌላው ተጠቃሹ ጉዳይ ነው። 

ጠቅላይ ሚኒስትር ዶክተር ዐቢይ በበኩላቸው፤ 
የማያልቅ ጦርነት ውሃ በወንፊት ነው። ዝም ብሎ 
እየተዋጉ መኖር አይቻልም። ውሃ በወንፊት ዘግኖ 
ከአንድ ጫፍ ወደ ሌላ ጫፍ መውሰድ እንደማይቻለው 
በቀጣይነት በውጊያ አዙሪት ውስጥ የምንሽከረከር ከሆነ 
የምናስባቸውን ጉዳዮች ልናሳካ አንችልም ብለዋል። 

እርሳቸው እንደሚናገሩት፤ አንድን ነገር ለማስቀጠል 
ከፈለግን ሌላ ነገር መተው ይኖርብናል። ሰላምና 
ብልጽግናን ለማስቀጠል ሲባል ጦርነትን ማቆም በእጅጉ 
ያስፈልጋል። ሁሉም እንደሚያውቀው እኛ የምንዋጋው 
ከአንድ ግንባር ጋር አይደለም። ለአንድ ሳምንት፣ ለአንድ 
ወር ቢሆን ችግር የለውም። እየቀጠለ ከሄደ ግን እንደ ሀገር 
እንደቃለን። ጦርነትን ማቆም ቀዳሚ ምርጫችን አድርገን 
የምንወስደው ለሰላማችንና ለብልጽግናችን ስንል ነው። 

የሰላም መጥፎ፣ የጦርነት ጥሩ የለውም ያሉት 
ጠቅላይ ሚኒስትሩ፣ ሰላም ሁሌም ጥሩ ነው፤ ጦርነት 
ሁሌም እያሸነፍክም ቢሆን መጥፎ ነው ብለዋል። 
ምክንያቱም በጦርነት ውስጥ ሰው መግደል አለ፤ በጦርነት 
ውስጥ የሚተኮሰው ዶላር ነው። ዶላር እየተተኮስና ሰው 
እየተገደለ የሚገኝ ጥቅምና ጥሩ ነገር የለም። ሁሌም 
ጦርነት መጥፎ ነገር ሲሆን ሰላም ደግሞ ጥሩ ነገር ነው። 
ነገር ግን በኢትዮጵያውያን ህልውና፣ ልዕልና እና አንድነት 
ላይ የሚገዳደር ነገር ሲፈጠር እና ያ ነገር በሰላም መፍትሔ 
የማያገኝ ከሆነ መፋለም ግዴታ ነው ብለዋል። 

ድርድርም፣ ንግግርም፣ ውይይትም ካለ ለኢትዮጵያ 
አንድነት፤ እድገት ብሎም ሰላም ብቻ ነው። ለኢትዮጵያ 
ሰላም፣ አንድነትና እድገት ድርድር እንኳን አፍሪካ ውስጥ 
ሌላም ቦታ ካለ እንሄዳለን ሲሉ ጠቅላይ ሚኒስትሩ 
መንግሥታቸው ለሰላም ያለውን ጽኑ እምነት አሳውቀዋል። 
ለሀገር ጥቅም ሲባል መሄድ የማንፈልግባቸው ቦታዎችም 
ቢሆን እንኳ እንደሚሄዱ አመልክተዋል። 

ሰላም እንዳይናጋ እና ጦርነት እንዳይቀሰቀስ 
የፌዴራል መንግሥት ከፍተኛ ጥረት ሲያደርግ የነበረው 
ወደ አስገዳጁ ጦርነት ከመገባቱ ከሁለት ዓመት በፊት 
እንደነበር ይታወሳል። በተለይም መንግሥት የአገር 
ሸማግሌዎችን፣ ታዋቂ ሰዎችን እና የሰላም እናቶችን ወደ 
ትግራይ ክልል በመላክ ሰላምን ለማስፈን የማይናቅ ሚና 
መጫወቱ የቅርብ ጊዜ ተውስታ ነው። 

ጠቅላይ ሚኒስትሩም እንዳሉት፤ ጦርነቱ ከተጀመረ 
በኋላ አምና ጦርነቱ ሰሜን ሸዋ ደርሶ እንኳ የአሸናፊነቱ 
ስሜት ከተፈጠረ በኋላ እስረኞች መፈታታቸውና 
የእስረኞቹ መፈታት ብዙዎችን ያስኮረፈ መሆኑ የሚታወስ 
ነው። እስረኞች የመፈታታቸው ጉዳይም ሰላም ማፅናት 
ከተቻለ ስለሚሻል በሚል እንደሆነም አይዘነጋም።

ዶክተር ዮናስ በበኩላቸው እንደተናገሩት፤ እንደ 
አለመታደል ሆኖ እንጂ ገና ስንፈጠር በየትኛውም ሀገር 
ያለ ነጩም ሆነ ጥቁሩ ሰው በተፈጥሮ ሰላማዊ ነው። 
ከጊዜ ጋር ተያይዞ በመጣው ሒደት ሰው ወንድሙን 
ገድሎ በወንድሙ ደም ላይ መመላለስና ራሱን ከፍ 
ማድረግ እንዲሁም በወንድሙ ትከሻ ላይ ተንጠላጥሎ 
ወደስልጣን ማማ መፈናጠጥን ልምድ አድርጎ ይዞታል። 
በዚህም አካሄድ ከሰላም ሳይሆን ከጦርነት አትራፊ የሆኑ 
ሰዎችን እናገኛለን። የጦር መሣሪያ ፋብሪካዎች አሉ፤ 
እነዚህ የጦር መሣሪያ ፋብሪካዎች ማትረፍ የሚችሉት 

እኛ ስንባላ ነው። በተመሳሳይ ደግሞ ውጪ አገር ሆነው 
ኢትዮጵያ ውስጥ ብሎም አፍሪካ ውስጥ የሚካሄደውን 
ጦርነት ከትርፋቸው አንጻር ብቻ የሚያዩ አሉ። እነርሱ 
የሚፈልጉት ምናልባትም ጦርነቱ የሚጠናከርበትን ሁኔታ 
ነው። የተገኘው ሰላም መሬት እንዲወርድ አይፈልጉም። 

ምክንያቱም ከጦርነት ማትረፍ ስለሚችሉ ነው። 
ጦርነት ባለበት ቀጣና ሁሉ እነርሱ አትራፊነታቸውን 
እንጂ ለሰው ልጆች ሞት ምንም ያህል ርህራሔ የሌላቸው 
በመሆናቸው ነው። ከጦርነቱ የተነሳ ለሚደርሰው አካል 
መጉደልም ሆነ ከኢኮኖሚው መድቀቅ የተነሳ ለሚሰደደው 
ሕዝብ አዘኔታ የማያሳዩ ናቸው ይላሉ። እነዚህ አካላት 
የሚያስቀድሙት የእነርሱን አትራፊ መሆንና ምቾትን 

ነው። የእነርሱን ተደላድሎ መኖርን ብቻ ነው። ስለሌላው 
ስቃይም ሆነ መሰደድ በጭራሽ አይመለከተንም ብለው 
ራሳቸውን ያሳመኑ ናቸው ሲሉም ነው ዶክተር ዮናስ 
የሚናገሩት። ነገር ግን እርግጠኛ ሆኜ የምናገረው የሕዝቡ 
ተነሳሽነት፣ እንዲሁም የመከላከያ ሠራዊታችን ጥረትና 
የመንግሥት ቁርጠኝነት እስካለ ድረስ የሰላም ስምምነቱ 
መሬት የሚወርድ ይሆናል የሚል ሙሉ እምነት አለኝ 
ብለዋል።   

ጠቅላይ ሚኒስትሩ እንደሚሉት፤ ሰላምን የሚጠሉ 
የጦርነት ነጋዴዎች አሉ፤ ጦርነት የሚጠሉ የሰላም 
አምባሳደሮች አሉ። ግራ የሚያጋባው ሰላምም ጦርነትም 
የማይፈልጉት ላይ ነው። ሰላም ሲሆን ጦርነት ይላሉ። 
ጦርነት ሲሆን ሰላም ይላሉ። እነዚህ ግራ ያጋባሉ። ግራ 
የሚያጋባና መልስ ልሰጥበት የምቸገረው ጉዳይ ነው። 
ነገር ግን ውስጣዊ ሰላም የሌላቸው ሰዎች፤ ውስጣዊ 
እረፍት የሌላቸው ሰዎች በውጭ የሰላም አየር መተንፈስ 
ማየት አይችሉም። ውጫቸው የተናደ ነው። ከሁሉም 
ነገር ውስጥ ችግር መዘው ችግር ማየት ይፈልጋሉ። ለእኛ 
ግን ከዚህ ቀደም እንዳልነው፤ አሁንም እንደምንለው 
ሰላም በእጅጉ ያስፈልገናል። ሰላም ማለት የጦርነት 
አለመኖር ብቻ አይደለም፤ የሕግ መከበር ማለት ነው። 
የሕግና ሥርዓት መከበር ማለት ነው።

ጠቅላይ ሚኒስትሩ፣ እኛ እንደ አገር ለመጽናትና 
ለመቀጠል በተቻለ መጠን ትዕግስተኞች፣ አስተዋዮች 
እና ሰላም ፈላጊዎች መሆናችን ጠቃሚ ይሆናል። ሁል 
ጊዜ ግጭትና ጦርነት ደግሞ ካልን ተመልሶ እርሱ ሊመጣ 
ይችላልና እንደሀገርም እንደ ሕዝብ ምንም እንኳን ጦርነት 
ፈላጊ ሰዎች የሉም ባይባልም ብዙዎቻችን ብናደርግ 
መልካም የሚሆነው ለሰላም መትጋት ነው፤ ለሰላም 
መሥራት፤ በምንችለው አቅም ልክ ሰላም እንዲረጋገጥ 
መጣር ቢሆን መልካም ይሆናል ብለዋል። 

እርሳቸው ለፓርላማ አባላት እንደገለጹት፤ ለነገ 
ማንም ሰው ዋስትና ሊሰጥ አይችልም። እኛ ግን ዛሬም 
ነገም በተቻለ መጠን ለሰላም ታምነን መትጋት አለብን። 
ድርድሩም ሆነ ስምምነቱ በጣም ጥሩ ነገር ነው። 
ፍሬያማ እንዲሁም ውጤታማ እንዲሆን መደገፍ 
ያስፈልጋል። ትግራይ ገብተን ያየነው ነገር ሕዝቡ በጣም 
ሰላም እንደሚፈልግ ነው። ውሃ፣ መብራት፣ ምግብ 
እንደሚፈልግ ነው መረዳት የቻልነው። ያስተዋልነው 
ነገር ቢኖር ከአማራ ወንድሞቹ፣ ከአፋር ወንድሞቹ 
ከኦሮሞ ወንድሞቹ ምንም ችግር እንደሌለበትም ነው። 
ይህን ብናስቀጥል መልካም ነው። በበኩሌ የምፈልገው 
ሰላም እንዲመጣ ነው፤ ደግሞም በመምጣቱ ደስተኛ 
ነኝ፤ ሰላሙ እንዳይበላሽም በታማኝነት የምችለውን 
ሁሉ ጥረት ለማድረግ ነው የምፈልገው። እናንተም 
እንድትደግፉ የምፈልገው በዚያው መንፈስ ነው። 

ዶክተር ዮናስ በበኩላቸው እንደተናገሩት፤ የሰላም 
ፍልስፍና እንዲሚለው ለሰላም መንገድ የለውም፤ 
ሰላም ራሱ መንገድ ነው። ስለዚህ ሰላም ራሱ መሄጃም 
መድረሻም መንገድም ነው። ስለዚህ ሰላም መሄጃም 
መድረሻም መንገድ ስለሆነ በጦርነት አሊያም በቅጣት 
ብቻ ሳይሆን በፍቅርም፤ በመነጋገርም ሰላምን ማምጣት 
ይቻላል ብሎ ማመን የግድ ነው የሚሆነው። ስለዚህ 
ሰላሙ ወደመሬት እንዳይወርድ  ሳይገባቸውና ሳያውቁ 
የሚተቹ አካላት ከዚህ አንጻር መረዳት ቢችሉ መልካም 
ነው።   

ወደሰላም ስምምነቱ ከተመጣ በኋላ ግን ከጦርነቱ 
ያልተናነሱ ተግዳሮቶች ኢትዮጵያን እንደሚጠብቋት 
መረዳቱ መልካም ነው ይላሉ። ከትጥቅ ማስፈታት ጀምሮ 
በጦርነት የቆየውን ኃይል ደግሞ እንዲታደስ ሁኔታዎችን 
እስከማመቻቸት ድረስ ሀገራችን ብዙ ልትሠራ ይገባል። 
ምክንያቱም ይላሉ ዶክተር ዮናስ፣ ለምሳሌ ከአንደኛው 
አካል የጦር መሣሪያ ይወሰድ እንጂ አሁንም በጦርነት 
የማመኑ ነገር ይኖራልና በዚያ ዙሪያ በመጀመሪያ 
መነጋገርና ማሳመን ተገቢ ነው ብለዋል። ምንም እንኳ 
በእጅ ላይ ምንም አይነት የጦር መሣሪያ ባይኖርም አሁንም 
ድረስ በጦርነትና በጦርነት ብቻ የማመኑ አመለካከት 
ስለሚኖር ያንን አመለካከት በመነጋገር ከወዲሁ መፍታት 
መቻሉ ወሳኝ ጉዳይ መሆኑንም ተናግረዋል። 

በጠብና ግጭት 
ያተረፍነው ክቡር የሆነውን 
የሰው ሕይወት እልቂትን 

ብሎም የኢኮኖሚ ድቀትን 
እንዲሁም በማኅበራዊ 
ሕይወት መተጣጣትን 
ነውና ከጦርነት አትራፊ 

የሆኑትን አካላት 
ከሰላማችንና ከሰላማዊ 
መንገዳችን ዘወር በሉ 

ማለት ተገቢ ነው

ሴቶች
ማህበራዊ

አስናቀ ፀጋዬ

ሃውለት ሁሴን በአጣዬ ከተማ ሰላማዊ በተሰኘች ሰፈር 
ትኖራለች። ለዓመታት ሁለትና ሶስት ሰዓታትን በእግሯ 
ተጉዛ የመጠጥ ውሃ ስትቀዳ ቆይታለች።  ውሃውን በጀሪካን 
ቀድታ በጀርባዋ አዝላ አንዴ ዳገቱን አንዴ ቁልቁለቱን ስትል 
ደክሟት ከቤት ትደርሳለች።  

አንዳንዴ በለስ ቀንቷት ውሃውን በአህያ ጭና 
ብታመላልስም ያን ያህል ጉልበቷንም ጊዜዋንም አታድንም። 
ውሃውንም በፈለገችው ሰዓት ለመጠጥም ሆነ ምግብ 
ማብሰያነት አታገኘውም። ምክንያቱም ቦታው በመራቁ 
የተነሳ ብዙ ጊዜ ማትረፍ አትችልምና። ከዚያም የሚብሰው 
ደግሞ እንዲህ ለፍታ የወሰደችው ውሃ እምብዛም ጥራት 
ያለው ባለመሆኑ የተነሳ ለመጠጥነትና ለምግብ ማብሰያነት 
መጠቀም አለመቻሏ ነው። 

ዛሬ ግን እዛው በምትኖርበት አካባቢ ፕላን 
ኢንተርናሽናል ኢትዮጵያ የተሰኘው ግብረሰናይ ድርጅት 
ከዩኒሴፍ ጋር በመተባበር የንፁህ መጠጥ ውሃ በመገንባቱ 
እፎይ ብላለች። ውሃው በደጇ በመሆኑም ብዙ ጉልበት 
ሳታወጣ ቀድታ ለመጠጥ፣ ለፅዳትና ምግብ ማብሰያነት 
ትጠቀማለች። በውሃው ውስጥ የማከሚያ ኬሚካል 
በመግባቱ የጤና መታወክ ይደርስብኛል ከሚል ስጋትም 
ተላቃለች።

ከዚህ አልፎ ዛሬ ላይ ውሃው የሚገኘው ከበሯ ላይ 
በመሆኑ የውሃው አስቀጂ ለመሆንም በቅታለች። የንፁሕ 
መጠጥ ውሃው በአቅራቢያ በመሠራቱ እርሷ ብቻ ሳትሆን 
የአካባቢው ጎረቤቶቿም ከልፋትና ከንፁሕ መጠጥ ውሃ 
እጦት ተገላግለዋል።  

ይህ ሆኖ ሳለ ታዲያ ለአካባቢው ማኅበረሰብ የተገነባው 
የንፁህ መጠጥ ውሃ ከነዋሪው ቁጥር ጋር የማይመጣጠንና 
አሁንም ወረፋ የሚታይበት በመሆኑ ተጨማሪ ግንባታ 
እንደሚያስፈልግ ሃውለት ትናገራለች። ቦታው ዳገታማ 
በመሆኑ ደግሞ አልፎ አልፎ የኃይል መቆራረጥ ያጋጥማልና 
ይህም ቢታሰብበት መልካም ነው ትላለች። 

መስኪያ መሐመድም በዛው የአጣዬ ከተማ ሰላማዊ 
ሰፈር ነዋሪ ናት። ልክ እንደ ሃውለት ንፁህ የመጠጥ 
ውሃ ለመቅዳት ሁለትና ሦስት ሰዓታትን በእግሯ ትጓዝ 
ነበር። አውሬሳ ከተባለው ስፍራ ውሃ ቀድታ ተሸክማ 
ስትጓዝ መሽቶባት ያውቃል። ውሃውን በፈለገችው ሰዓት 
ባለማግኘቷ ቤተሰቦቿ ተጠምተዋል፤ተርበዋልም። 

እርሷም ቢሆን ውሃ ቀድቶ ለቤተሰብ ለማምጣት 
በሚፈጅባት ጊዜ ምክንያት ከትምህርቷ ተስተጓጉላለች። 
ከዚህ በፊት የንፁሕ መጠጥ ውሃ በቅርበት ማግኘት 
የማይታሰብ በመሆኑ ዛሬ ውሃው በሰፈሯ ሲገባ ለእርሷ 
ትንግርት ሆኖባታል። ፕላን ኢንተርናሽናል ኢትዮጵያ 
በሰፈሯ የገነባው የንፁሕ መጠጥ ውሃ ፕሮጀክት የዓመታት 
ድካሟን አስቀርቶላታል። በዚህም ደስታዋ ወደር የለውም። 
አሁን ላይ የጀሪካን ውሃ በጀርባ አዝሎ ረጅም ርቀት መጓዝ 
ለእርሷ ታሪክ ሆኗል። 

አሁን መስኪያ ወዲያው ንፁሕ ውሃ ቀድታ መጠጣት፣ 
ምግብ ማብሰልና ልብስ ማጠብ ችላለች። የምትወደው 
ትምህርቷንም ሳታቋርጥ እየተማረች ነው። የእርሷ ደስታ 
ወደቤተሰቦቿም ተጋብቷል። 

የሃውለትና መስኪያ ታሪክ በንፁሕ ውሃ መጠጥ 
እጦት የሚሰቃዩ የበርካታ በገጠሪቷ ኢትዮጵያ የሚኖሩ 
ሴቶች ታሪክ ነው። አዎ! አሁንም በተለያዩ የሀገሪቱ ክፍሎች 
የሚገኙ በርካታ የኢትዮጵያ ሴቶች ንፁሕ መጠጥ ውሃ 
ፍለጋ በእግራቸው ሁለትና ሦስት ሰዓታትን ከፍ ሲልም 
እስከ አራት ሰዓት ይጓዛሉ። ሌላው ቀርቶ የአፍሪካ መዲና 
በምትባለው አዲስ አበባ እንኳን ጥቂት የማይባሉ ሴቶች 
የንፁሕ መጠጥ ውሃ ፍለጋ ጀሪካ ይዘው ከአንዱ ቤት አንዱ 
ቤት ሲዘዋወሩ ማየት ብርቅ አይደለም። ውሃ ማግኘትም 
ብርቅ የሆነባቸው ቦታዎችም አይጠፉም።  

በኢትዮጵያ አሁንም የመጠጥ ውሃና የንፅሕና መጠበቂያ 
አገልግሎቶችን ማግኘትና በሚፈለገው ልክ ተደራሽ ማድረግ 
እጅግ ፈታኝ እንደሆነ መረጃዎች ያመላክታሉ። በተለይ 
የንፁሕ የመጠጥ ውሃን በሁሉም አካባቢ ተደራሽ ለማድረግ 
እቅድ ተይዞ ሥራዎች እየተሠሩ ነው ቢባልም አሁንም ብዙ 
ሥራዎች ይቀራሉ ። 

እነዚህን ችግሮችን ለመፍታት ከሚንቀሳቀሱ 
ተቋማት መካከል ፕላን ኢንተርናሽናል ኢትዮጵያ አንዱ 

ሲሆን፤ የንፁሕ መጠጥ ውሃና የንፅሕና ተቋማት ግንባታ 
ፕሮጀክቶች የዚህ መርሐ ግብር አንዱ አካል አድርጎ 
በመሥራት የመጠጥ ውሃ ተደራሽነት አነስተኛ በሆነባቸው 
አካባቢዎች እየተተገበረ የሚገኘው ‹‹ብሔራዊ ዋን ዋሽ›› 
መርሐ ግብርን እውን ያደርጋል።  

አቶ አሳልፍ ደርቤ የአጣዬ ከተማ ከንቲባ ናቸው። 
እርሳቸው እንደሚሉት፤ ከተማዋ ላለፉት አራት ዓመታት 
ተደጋጋሚ ችግሮች ሲያጋጥሟት ቆይቷል። ከሀገራዊ 
ለውጡ ማግስት በከተማዋ ሰባት ጊዜ ጦርነት ተካሂዷል። 
ከዚሁ ጦርነት ጋር በተያያዘም በከተማዋ የ225 ሰዎች 
ሕይወት ጠፍቷል። 423 መኖሪያ ቤቶች ተቃጥለዋል። 50 
የሚጠጉ ሆቴሎችም ወድመዋል። በተጨማሪም  ከጦርነቱ 
ጋር ተያይዞ በዋናነት የውሃ አገልግሎቱ ቆሟል። በዚህም 
ፕላን ኢንተርናሽናል ኢትዮጵያ በከተማዋ በመምጣት ዘርፈ 
ብዙ የውሃ አገልግሎቶችን ገንብቷል። 

የመጀመሪያው በ3 ነጥብ 7 ሚሊዮን ብር ወጪ በሦስት 
ቀበሌዎች ላይ 12 ኪሎ ሜትር የውሃ መስመር ዝርጋታ 
ሲሆን፤ የውሃ ቦኖዎችም ከዚሁ ጋር ተያይዞ ተገንብተዋል። 
ሮቶዎችም ተቀምጠዋል። 

እንደ ከንቲባው ገለፃ፤ በማኅበረሰቡ ውስጥ ሰፊ የውሃ 
ችግር የነበረ በመሆኑ ይህን የውሃ ችግር ፕላን ኢንተርናሽናል 
ኢትዮጵያ በብዙ መልኩ ፈትቶታል። አሁንም ቢሆን 
በከተማዋ የውሃ፣ የጤናና የትምህርት የመሠረተ ልማት 
ችግሮች በመኖራቸው እነዚህን የማስጀመር ሥራዎች 
እየተከናወኑ ይገኛሉ። ነገር ግን  እነዚህ የመሠረተ ልማት 
ሥራዎች ሙሉ በሙሉ ባለመጀመራቸው በቀጣይ ፕላን 
ኢንተርናሽናልን ከመሰሉ መንግሥታዊ ያልሆኑ ድርጅቶች 
ጋር በመተባበር ለመሥራት ጥረት ይደረጋል።  

በፊት ከነበረው ሁኔታ አንፃር ማኅበረሰቡ በተሻለ ሁኔታ 
የውሃ አገልግሎቶችን  ጨምሮ ሌሎች የመሠረተ ልማት 
ተጠቃሚነትን እያገኘ እንደሆነ የሚያነሱት ከንቲባው፤ 
በፕላን ኢንተርናሽናል ኢትዮጵያ አማካኝነት የተገነቡ 
የንፁሕ መጠጥ ውሃ ፕሮጀክቶች በቂ ባለመሆናቸው 
ተጨማሪ የመጠጥ ውሃ ጉድጓድ ቁፋሮ ማካሄድ 
እንደሚጠይቅ ይናገራሉ። መጠባበቂያ ንፁህ መጠጥ ውሃና 
የመስመር ዝርጋታም እንደሚያስፈልግ ያስረዳሉ። ይህን 
ማድረግ ካልተቻለ ቀደም ሲል በግጭቱ ምክንያት ከተማዋን 
ለቆ የወጣው ማኅበረሰብ ሲመለስ ከፍተኛ የውሃ እጥረት 
ሊያጋጥም ይችላል። በመሆኑም የንፁሕ መጠጥ ውሃውን 
ይበልጥ ለማስፋት በመንግሥትና መንግሥታዊ ባልሆኑ 
ድርጅቶች መካከል በትብብር መሥራት እንደሚጠበቅም 
አስገንዝበዋል።  

በሌሎች የመሠረተ ልማት ግንባታዎች ላይም ርብርብ 
ማድረግ እንደሚያስፈልግ የሚገልጹት አቶ አሳልፍ፤ ለዚህም 
ፕላን ኢንተርናሽናል ኢትዮጵያ ብቻ ሳይሆን ሌሎችም 
መንግሥታዊ ያልሆኑ ልማታዊ ድርጅቶች ድጋፋቸውን 
ማሳየት ይኖርባቸዋል ይላሉ።

በፕላን ኢንተርናሽናል ኢትዮጵያ የዋሽ ፕሮጀክት 
ማናጀር አቶ ወንደሰን አድማሱ እንደሚናገሩት፤ ድርጅቱ 
በአማራ ክልል የተለያዩ ዞኖችና ወረዳዎች በተለያዩ 
ፕሮግራሞች ማለትም በንፁሕ መጠጥና ንፅሕና፣ ትምህርትና 
ጤና ላይ መዋዕለ ንዋዩን በማፍሰስ ማኅበረሰቡን እያገለገለ 
ይገኛል። ከእነዚህ ተግባራት ውስጥ አንዱ የንፁሕ መጠጥ 

ውሃ አቅርቦት ሲሆን፤ ይህም በሰሜን ሸዋ ዞንና በኦሮሞ 
ብሔረሰብ አስተዳደር ተግባራዊ የሆነ ነው።  ለዚህም 
ፕሮጀክት ወደ 70 ሚሊዮን ብር ተመድቦ በስምንት 
ወረዳዎች የተለያዩ ሥራዎችን ለማከናወን ተሞክሯል። 

ከተከናወኑት ዋና ዋና ተግባራት ውስጥ 16ቱ የተለያዩ 
የውሃ ተቋማትን የማስፋፋት ሥራዎች ይገኙበታል። 
በግጭቱ ምክንያት በደብረብርሃን ከተማ ተፈናቅለው 
በተፈናቃይ መጠለያ ጣቢያዎች ውስጥ ለሚገኙ ወገኖች 
የመፀዳጃ ቤት ግንባታዎችም ተከናውነዋል።10 የሚሆኑ 
ሻወር ቤቶችም በእነዚሁ ተፈናቃይ መጠለያ ጣቢያዎች 
ውስጥ መገንባታቸውንም ያነሳሉ። 

ኅብረተሰቡ የውሃ ተቋማት በዘላቂነት አገልግሎት 
መስጠት እንዲችሉ ከኅብረተሰቡ ለወጡ ተወካዮች የአቅም 
ግንባታ ስልጠናዎች ተሰጥተዋል። ከዚህ በተጨማሪም 
ፕሮጀክቱ ተግባራዊ በሚሆንባቸው ስምንት ወረዳዎች 
ውስጥ ባሉ የውሃ ተቋማት ውስጥ ላሉ ባለሙያዎች 
የውሃውን ጥራት ከማረጋገጥ አንፃር ከክልሉ ውሃ ቢሮ ጋር 
በመቀናጀት ስልጠና እንዲያገኙ እንደተደረገም ያስረዳሉ።

ከጤና ጋር በተያያዘ ማኅበረሰቡ ራሱን እንዴት 
መጠበቅ እንዳለበት የአስተሳሰብ ግንዛቤ ለውጥ 
እንዲያመጣ የሃይጂን ሳኒቴሽን ማስተዋወቅ ሥራዎች 
መከናወናቸውን የሚያነሱት አቶ ወንደሰን፤ ይህ በመደረጉ 
በኅብረተሰቡ ላይ ከመጠጥና ንፅሕና ጉድለት ጋር በተያያዘ 
ሊከሰቱ የሚችሉ ተላላፊ በሽታዎችን ለመከላከል ተችሏል። 
በዋናነት በደብረብርሃን ከተማ የተፈናቃይ መጠለያ ጣቢያ 
ውስጥ ለሚገኙ ተፈናቃዮች የንፅሕና መስጫ ተቋማትን 
በመገንባት ተላላፊ ያልሆኑ በሽታዎችን ለመከላከል 
እንዳስቻለም ይናገራሉ።     

እንደ ማናጀሩ ማብራሪያ፤ፕላን ኢንተርናሽናል 
ኢትዮጵያ በአጣዬ ከተማ 12 ኪሎ ሜትር የውሃ መስመር 
ዝርጋታ አካሂዷል። ይህም ሦስት ቀበሌዎችን የሚሸፍን 
ሲሆን፤ በዚሁ አገልግሎት 55 ሺህ የሚሆኑ ሰዎች ተጠቃሚ 
ይሆናሉ።  በተጨማሪም 25 ሜትር ኪዩብ ሪዘርቩዬርና 
አንድ ወተር ፖይንትም ተሠርቷል። በሌሎች አካባቢዎች 
ላይም በተመሳሳይ ዋተር ፖይንቶች ተሠርተዋል። ይህ 
ደግሞ ኅብረተሰቡ ከገባበት ከፍተኛ የውሃ እጦትና ከዚሁ 
ጋር ተያይዞ ሊከሰት የሚችለውን ችግር ለመቅረፍ ተችሏል።

መንግሥት በውሃ አገልግሎት ከሚሠራቸው ሥራዎች 
ጎን ለጎን ሊኖር የሚችለውን ክፍተት ከመሙላት አኳያም 
ፕላን ኢንተርናሽናል ኢትዮጵያ የራሱን አስተዋፅኦ 
እንዳበረከተ የሚናገሩት አቶ ወንደሰን፤ በሚቀጥሉት 
ጊዜያት ፕላን ኢንተርናሽናል ኢትዮጵያ 35 ሚሊዮን ብር 
በመመደብ በስምንት ወረዳዎች ከንፁሕ ውሃ መጠጥና 
ከንፅሕና ጋር በተያያዙ ሥራዎችን ለመሥራት እየተንቀሳቀሰ 
መሆኑን ይገልጻሉ። ይህንኑ ፕሮጀክት በእነዚህ ወረዳዎች 
ላይ ተግባራዊ በማድረጉም 170 ሺህ የኅብረተሰብ ክፍሎች 
ተጠቃሚ እንዲሆኑ አስችሏል። 

ይህ ደግሞ ሴቶችን ርቆ ከመሄድና ከጉልበት ብዝበዛ 
እንዲሁም ሰዓታቸውን ከመቆጠብ አኳያ የማይተካ ሚና 
እንደሚኖረው ሁሉም ይረዳዋል። ስለሆነም መንግሥታዊም 
ሆነ መንግሥታዊ ያልሆኑ ተቋማት የውሃ ችግርን ለመፍታት 
የተቻላቸውን ሁሉ ቢያደርጉ መልካም እንደሆነ በመጠቆም 
ሀሳባችንን እንቋጭ። ሰላም!! 

ጥምን የቆረጠ ተግባር

ሀውለት ሁሴን፤                                                                 መስኪያ መሀመድ፤                                                           አቶ ወንድወሰን አድማሱ፤

 በማኅበረሰቡ ውስጥ ሰፊ የውሃ ችግር 
የነበረ በመሆኑ ይህን የውሃ ችግር ፕላን 
ኢንተርናሽናል ኢትዮጵያ በብዙ መልኩ 
ፈትቶታል። አሁንም ቢሆን በከተማዋ 
የውሃ፣ የጤናና የትምህርት የመሠረተ 
ልማት ችግሮች በመኖራቸው እነዚህን 
የማስጀመር ሥራዎች እየተከናወኑ 

ይገኛሉ። ነገር ግን  እነዚህ የመሠረተ 
ልማት ሥራዎች ሙሉ በሙሉ 

ባለመጀመራቸው በቀጣይ ፕላን 
ኢንተርናሽናልን ከመሰሉ መንግሥታዊ 

ያልሆኑ ድርጅቶች ጋር በመተባበር 
ለመሥራት ጥረት ይደረጋል  

ማረፊያ

ዓለም አቀፍ

አዲስ ዘመን ድሮ

በመጪው አስር ዓመት ውስጥ የሰው ልጅ በጨረቃ 
ላይ ረዘም ላለ ጊዜ መቆየት እንደሚችል የናሳ ባለሥልጣን  
ተናገሩ። ለተቋሙ የኦሪዮን የጨረቃ የጠፈር መንኮራኩር 
ፕሮግራምን በመምራት ላይ የሚገኙት ሃዋርድ ሁ፣ 
በጨረቃ ላይ የሚደረጉ ሳይንሳዊ ተልዕኮዎችን ለመደገፍ 
መኖሪያዎች እንደሚያስፈልጉም ገልጸዋል።

ባለሥልጣኑ ‘ሰንደይ ዊዝ ላውራ ኩዌንስበርግ’ 
ከተሰኘው የቢቢሲ ፕሮግራም ጋር ባደረጉት ቆይታ፣ 
ኦርዮንን የሚሸከመው የአርቴሚስ ሮኬት ረቡዕ ዕለት 
መወንጨፉ «ለሰዎች የጠፈር በረራ ታሪካዊ ዕለት ነው» 
ብለዋል። ኦሪዮን በአሁኑ ወቅት ከጨረቃ በ134 ሺህ 
ኪሎ ሜትር ርቀት ላይ ትገኛለች።

100 ሜትር ከፍታ ያለው አርቴሚስ ሮኬት ከኬኒዲ 
የጠፈር ማዕከል የተወነጨፈው የጠፈር ተመራማሪዎችን 
ወደ ምድር ሳተላይት የመመለስ ተልዕኮን አንግቦ ነው። 
ይህ ሮኬት ለመጀመሪያ ተልዕኮው ሰው ያልተሳፈረበት 
ሲሆን፣ ሰው የሚመስል አሻንጉሊት ተገጥሞለትም 
በረራው በሰው አካል ላይ የሚኖረውን ተፅእኖ 
ይመዘግባል። ረቡዕ የተደረገው የሮኬት ማስወንጨፍ 
ቢሳካም ከዚህ ቀደም በነሐሴ እና በመስከረም ላይ ሁለት 

ባለፈው ሳምንት ኢስታምቡል ውስጥ የተፈጸመውን 
የቦምብ ጥቃት ለመበቀል ቱርክ በጎረቤት አገሮች ውስጥ 
በሚገኙ የኩርድ ታጣቂዎች ይዞታዎች ላይ የአየር 
ጥቃት ፈጸመች። የቱርክ አየር ኃይል በጥቃቱ ኢላማ 
ያደረጋቸው ኢራቅ እና ሶሪያ ውስጥ የሚገኙ፣ በአገሪቱ 
ላይ የሚፈጸሙ ጥቃቶች መነሻ ናቸው የተባሉ የኩርድ 
ታጣቂዎች ሰፈሮች መሆናቸውን የቱርክ መከላከያ 
ሚኒስቴር ገልጿል።

የሶሪያ ኩርዶች ቃል አቀባይ ግን በአየር ጥቃቱ 
በርካታ ሕዝብ የአገር ውስጥ ተፈናቃዮች የሚገኙባቸው 
ሁለት መንደሮች ተመትተዋል ብሏል። የቱርክ መንግሥት 
ኢስታምቡል ውስጥ ተፈጽሞ ለበርካቶች ሞትና መጎዳት 
ምክንያት የሆነውን የቦምብ ጥቃት፣ አገሪቱ ሕገወጥ 
ያደረገችው ፒኬኬ የተባለው ቡድን እንደፈጸመው 
ይከሳል። የኩርድ ታጣቂ ቡድን ግን በጥቃቱ ውስጥ እጁ 
እንደሌለበት ያስተባብላል።

የአየር ጥቃቱ በተጀመረበት ጊዜ የቱርክ የመከላከያ 
ሚኒስቴር ተዋጊ አውሮፕላኖች ሲነሱ እና ፍንዳታን 
ከሚያሳዩ ተንቀሳቃሽ ምስሎች ጋር «ዋጋ የሚከፈልበት 
ጊዜ» ደርሷል ከሚል ጽሑፍ ጋር በትዊተር ገጹ ላይ 
አስፍሯል። በጥቃቱ «የሽብርተኞች መጠለያዎች፣ 
ምሽጎች፣ ዋሻዎች፣ መተላለፊያዎች እና ማከማቻዎች 
በተሳካ ሁኔታ ወድመዋል» ሲሉ የቱርክ መከላከያ 
ሚኒስትር ሁሉስ አካር ተናግረዋል።

የአገሪቱ መከላከያ ሚኒስቴርም እንዳሳወቀው፣ 
በሰሜናዊ ሶሪያ እና በሰሜናዊ ኢራቅ ውስጥ በሚገኙ 
የኩርድ ታጣቂዎች ይዞታዎች ላይ በተፈጸሙ ጥቃቶች 
89 ኢላማዎች ወድመዋል ብሏል። ሶሪያ ውስጥ 
የሚገኙ በቱርኮች የሚመሩ ኃይሎች እንዳሉት በጥቃቱ 
ኮባኔ የተባለችው ከተማ እና ሁለት በርካታ ሕዝብ 
የሚኖርባቸው መንደሮች ተመትተዋል። ይህንንም 
ጥቃት እንደሚበቀሉት ዝተዋል።

ከትናንት በስቲያ እሁድ ከሰዓት በኋላ ከሶሪያ 
በኩል ወደ ቱርክ ድንበር ሮኬት ተተኩሶ ሦስት ሰዎች 
መቁሰላቸውንም የቱርክ መንግሥት መገናኛ ብዙኃን 
ዘግበዋል። መቀመጫውን ዩናይትድ ኪንግደም ያደረገው 
የሶሪያ ሰብአዊ መብቶች ተከታታይ ቡድን እንዳለው፣ 
በሰሜናዊ ሶሪያ ውስጥ ቢያንስ 31 ሰዎች ተገድለዋል።

በቱርክ የአየር ጥቃት ኢራቅ ውስጥ የትኞቹ 

ሙከራዎች በቴክኒክ ችግር ምክንያት መቋረጣቸው 
ይታወሳል።

ሃዋርድ ሁ የአርቴሚስ መወንጨፍ የማይታመን 
ስሜት እንደፈጠረባቸው እና ህልም እንደመሰላቸውም 
ተናግረዋል። «የረዥም ጊዜ ጥልቅ የጠፈር ምርምር 
ለማድረግ የምንወስደው የመጀመሪያ እርምጃ ነው። ይህ 
ለአሜሪካ ብቻ ሳይሆን ለመላው ዓለም ነው» ብለዋል።

 «ይህ ለናሳ ታሪካዊ ቀን ነው ብዬ አስባለሁ፤ ነገር ግን 
የሰው ልጅን የጠፈር በረራ እና ጥልቅ የጠፈር ምርምርን 
ለሚወዱ ሰዎች ሁሉ ታሪካዊ ቀን ነው» ብለዋል። ሃዋርድ 
ይህንን ሲያስረዱ «ወደ ጨረቃ እየተመለስን ነው። 
ቀጣይነትና ዘላቂነት ያለው ፕሮግራም ነው እየሠራን 
ያለነው። ይህም መንኮራኩር ነው ሰዎችን ተሸክሞ 
ጨረቃ ላይ የሚያደርው» ብለዋል።

በአሁኑ ወቅት የተደረገው የአርቴሚስ በራራ 
ስኬታማ ከሆነ የሚቀጥለው እርምጃም ሠራተኞችን ይዞ 
የሚወነጨፍ ሲሆን፣ በመጨረሻም ጠፈርተኞች ጨረቃ 
ላይ እንደሚያርፉ ተናግረዋል። ይህም ከሃምሳ ዓመት 
በፊት ከአፖሎ 17 በኋላ ለመጀመሪያ ጊዜ እንደሚሆን 
መናገራቸውን ቢቢሲ ዘግቧል።

ኢላማዎች ላይ ጉዳት እንደደረሰ እስካሁን የተባለ ነገር 
የለም። ይህ የቱርክ የአየር ጥቃት የተካሄደው ከሳምንት 
በፊት በኢስታምቡል ከተማ ውስጥ በሚገኝ ሕዝብ 
በሚበዛበት ጎዳና ላይ የቦምብ ጥቃት ከተፈጸመ በኋላ 
ነው። በጥቃቱ ስድስት ሰዎች የተገደሉ ሲሆን ከ80 በላይ 
የሚሆኑ ሰዎች ደግሞ የመቁሰል ጉዳት ደርሶባቸዋል።

የቱርክ ባለሥልጣናት ለጥቃቱ የኩርዶች ታጣቂ 
ቡድን የሆነውን ፒኬኬን ተጠያቂ አድርገውታል። 
ቡድኑን ቱርክ፣ የአውሮፓ ኅብረት እና አሜሪካ 
በሽብርተኛነት ይመለከቱታል። ነገር ግን ፒኬኬ «ሰላማዊ 
ሰዎችን በቀጥታ ኢላማ እንደማያደርግ» በመግለጽ፣ 
የቦምብ ጥቃቱን እንዳልፈጸመ አስተባብሏል።

የቱርክ ባለሥልጣናት ከቦምብ ጥቃቱ ጋር 
በተያያዘ በርካታ ሰዎችን በቁጥጥር ስር ያዋሉ ሲሆን፣ 
ከመካከላቸውም ቦምቡን ያጠመደች ናት የተባለች 
ሶሪያዊት ሴት ትገኝበታለች። ግለሰቧ ከመያዟ በፊት 
የቱርክ ፍትሕ ሚኒስትር እንደተናገሩት፣ ቦምቡ የፈነዳው 
ሴትየዋ ለ40 ደቂቃ ያህል ተቀምጣበት ከነበረው 
መቀመጫ አቅራቢያ ከነበረ ቦርሳ ነው ብለው ነበር።

የፈረንሳይ ዜና ወኪል ኤኤፍፒ እንደዘገበው፤ 
ከቦምብ ጥቃቱ ጋር በተያያዘ አምስት ሰዎች ቡልጋሪያ 
ውስጥ ክስ ተመስርቶባቸዋል። የኩርድ ታጣቂዎች 
በደቡብ ምሥራቅ ቱርክ ውስጥ የኩርዶችን የእራስ 
ገዝ አስተዳደር ለመመስረት ለአስርት ዓመታት ጥረት 
ሲያደርጉ ቆይተዋል።

ባለፉት ዓመታት ቱርክ በቡድኑ በግዛቷ ውስጥ 
የሚፈጸሙ ጥቃቶችን ለመከላከል በሰሜን ኢራቅ እና 
ሶሪያ ውስጥ የሚንቀሳቀሱ የኩርድ ቡድኖችን ኢላማ 
ያደረጉ ድርንበር ተሻጋሪ ወታደራዊ ዘመቻዎችን 
ስታካሂድ  መቆየቷን የዘገባው ቢቢሲ ነው።

ቱርክ በኩርድ ታጣቂዎች ይዞታዎች 
ላይ ድብደባ አካሄደች

ናሳ በአስር ዓመት ውስጥ ሰዎች 
ጨረቃ ላይ መኖር ይጀምራሉ ብሎ 

እንደሚጠብቅ ጠቆመ

በዛሬው አዲስ ዘመን ድሮ ዓምዳችን በ1960 
የመጀመሪያው ሩብ ዓመት የወጡትን ጋዜጦች 
ቃኝተናል። በዘመኑ የወጡ የውጭ ዜናዎችንም 
አካተናል፡፡ በነዚህም ወንጀል ነክ ዜናዎች፤ 
አደጋዎች ማኅበራዊና ዲፕሎማሲያዊ ጉዳዮች 
እንዲሁም የትራፊክ ቁጥጥሮች ላይ ያተኮሩትን 
መርጠናል፡፡ 

           ፷ ብርጭቆ ውሀ ጠጥታ ሞተች
ከፓሪስ፤ አንዲት ፈረንሳዊት አስተማሪ ስድሳ ብርጭቆ 
ውሀ ጠጥታ ራሷን በራሷ መግደሏን አጃንስ ፍራንስ ፕሬስ 
አስታወቀ፡፡

፴፰ ዓመት የሆናት ወይዘሮ ስድሳውን ብርጭቆ 
ውሀ የጠጣችው አከታትላ ነው፡፡ ስድሳኛውን ብርጭቆ 
ስትጨርስ በመዝለፍለፏ ምክንያት  ወደ ሆስፒታል 
ተወስዳ ነበር፡፡ ነገር ግን ከጥቂት ጊዜያት በኋላ ሞታለች።

የሞተችውም ውሀው እስከ ሳንባዋ ድረስ በመሙላቱ 
ነው፡፡ የአሟሟቷን ሁኔታ የመረጠችው ራሷ ስትሆን፤ 
ይህን ዓይነቱ ራስን መግደል የተለመደው በመካከለኛው 
መቶ ዓመት ነበር፡፡

ርሷም በፈረንሳይ የአትላንቲክ ውቅያኖስ ወደብ 
አካባቢ በሚገኘው የዕረፍት ጊዜያት ማሳለፊያ 
ቀበሌ ትዝናና እንደነበርና በዚያም ጊዜ ከማንም ጋር 
እንዳልተነጋገረች አጃንስ ፍራንስ ፕሬስ ገለጠ፡፡ 

(መስከረም 3 ቀን 1960 ከታተመው አዲስ ዘመን )

ኃይለማርያም ወንድሙ    በጃንሆይ የሚመራለናይጄሪያ ሁከት 
አስታራቂ ኰሚቴ ተቋቋመ

ከኪንሻ (ኤ-ኤፍ-ፒ)፤ የናይጄሪያን የፌዴራል 
መንግሥትንና ተገንጥላ ነፃነቷን ያወጀችውን ቢያፍራን 
ለማስታረቅ፤ በግርማዊ ንጉሠ ነገሥት ሥር አንድ አስታራቂ 
ኮሚቴ መቋቋሙን ለመሪዎቹ ቅርብ የሆኑ የወሬ ምንጮች 
አስታወቁ፡፡

በኰሚቴው ውስጥ ዛምቢያ፤ ጋናና ላይቤርያም 
እንደሚገኙበት ተገልጧል፡፡ በኪንሻሳ ውስጥ የተሰበሰቡ 
መሪዎች፤ የናይጄሪያ የፌዴራል መንግሥት ከቢያፍራ ጋር 
ጦርነቱን ለማቆም ስምምነት እንዲያደርግ ለመገፋፋት 
ተስማምተዋል፡፡ ነገር ግን ከናይጄሪያ መሪ ከሜጀር ጄኔራል 
ያኩቡ ጎዎን ጋር ለመነጋገር የአፍሪካ አንድነት ድርጅት 
አባል አገሮች የመልዕክተኞች ጓድ ይልኩ፤ ወይም አይልኩ 
እንደሆነ አልታወቀም፡፡

ይህ ውሳኔ መደረጉ የተገለጠው፤ የተባበሩት 
መንግሥታት ዋና ጸሐፊ ዑታንት በጉባኤው ላይ ለመገኘት 
ኪንሻሳ በገቡበት ወቅት ነው፡፡ ቀደም ብሎ የቻድ 
ፕሬዚዳንት ፍራንሲስ ቶምቦልቧይ በአደረጉት ንግግር ፤ 
ድርጅቱ የቆመበትን ዓላማ ለማሟላት ተገቢውን እርምጃ 
እንዲወስድ ከማሳሰባቸውም በላይ፤ ከዚህ ቀደም አባል 
መንግሥታት ጠብ ሲያደርጉ ጠቡን ለማስቀረት አጥጋቢ 
እርምጃ እንዲወሰድ ከማሳሰባቸውም በላይ፤ ከዚህ ቀደም 
አባል መንግሥታት ጠብ ሲያደርጉ ጠቡን ለማስቀረት 
አጥጋቢ እርምጃ አለመወሰዱን አስገንዝበዋል፡፡ ስለዚህ 
የአፍሪካ አንድነት ድርጅት አባል አገሮች፤ ለአፍሪካ ሕዝብ 
ጥቅም ሲሉ የበለጠ ታታሪነት እንዲኖራቸው ቶምቦልቧይ 
አሳስበዋል፡፡

(መስከረም 4 ቀን 1960 ከታተመው አዲስ ዘመን )

የትራንስፖር ሕግ የተላለፉ ፰ ሺ ብር 
ተቀጡ

በደብረ ዘይት፤ በአምቦ፤ በጎጃም፤ በወሊሶና በሾላ 
በነኚህ አምስቱ ዋና ዋና በሮች የሸዋ ጠቅላይ ግዛት ፖሊስ 
ትራኮች የትራንስፖርት ሕግ የተላለፉትን በመከታተልና 
ከፍርድ ቤት አቅርበው በመክሰስ፤ ከነሐሴ ፩ እስከ ፴ 
ቀን ፶፱ ዓ/ም በ፩ ወር ውስጥ በጠቅላላው ፰ ሺ ፫፻፸፭ 
ብር የተቀጡ መሆናቸውን ከሸዋ ጠቅላይ ግዛት ፖሊስ ጽ/
ቤት የማስታወቂያና ሕዝብ ግንኙነት ክፍል የተገኘው ዜና 
ገለጠ፡፡

(መስከረም 6 ቀን 1960 ከታተመው አዲስ ዘመን )

ዝንጀሮዎች ሰው ገደሉ
ጐፋ (ኢ-ወ-ም) በገሙ ጐፋ ጠቅላይ ግዛት በጐፋ 

አውራጃ በጐፋ ወረዳ ኮስቲ በተባለው ቀበሌ ሺበሺ ሌንሣ 
የተባለው የ፲፪ ዕድሜ ያለው ታዳጊ ልጅ የበቆሎ ሰብል 
ሲጠብቅ ዝንጀሮዎች በቆሎውን ለመብላት መጥተው 
ሊያባርራቸው ቢሞክር ተሰብስበው በመያዝ እየጎተቱ 
የገደሉት መሆኑን የአውራጃው ፖሊስ አዛዥ በጽሑፍ 
መግለጣቸውን ዋናው ጸሐፊ አቶ ታደሰ ለገሠ አስታወቁ፡

(መስከረም 9 ቀን 1960 ከታተመው አዲስ ዘመን)

ጅብ ሰው ዋጠ
ፍቼ/ኢ-ዜ-አ/ በሰላሌ አውራጃ በግራር ጃርሶ ወረዳ 

ጥቅምት ፳፯ ቀን ቀትር ላይ አንድ ጅብ ከጫካ ወጥቶ 
መኖሪያ ቤት ከገባ በኋላ አንድ የአራት ዓመት ልጅ 
ውጧል፡፡ የልጅቱን እናት ሰውነቷን ነካክሶ ጎድቷታል፡፡

ጅቡንም ያሳድዱ የነበሩት ሁለት ሰዎች፤ ጅቡ ከገባበት 
ከአቶ ደበሌ ውርጋ ቤት ደርሰው በጥይት ገደሉት፡፡ 
ከዚያም የጅቡ ሆድ ተሰንጥቆ የልጅቱ አካላት ወጣ፡፡

እመት ድባቤ ገብሩ የተባለችው ሴት በጅቡ 
የተነካከሰችው በብርቱ በመሆኑ ለሕክምና ወደ አዲስ 
አበባ ተወስዳለች።

ለማኙ ታሰረ
ድሬዳዋ(ኢ-ዜ-አ) ጌታቸው ኃይሉ የሚባለው 

ሰው ሙሉ ጤንነት እያለው በሽተኛ ነኝ እያለ በመሬት 
ላይ እየተንፏቀቀ ሲለምን ተገኝቶ ድሬዳዋ ፫ኛ ፍርድ 
ቤት ከቀረበ በኋላ የፈጸመው ወንጀል በማስረጃ 
ስለተረጋገጠበት በስድስት ወር እሥራት እንዲቀጣ 
ተፈረደበት፡፡

ጌታቸው ኃይሉ ስሙን በመለወጥ ጀማል ኢሳ 
በመባል እየተጠራ ጤናማ ሆኖ ሠርቶ መኖሩን ጠልቶ 
በየሆቴል ቤት እየተዘዋወረ በመለመኑ ሰውን ያስቸግር 
እንደነበር ሕግ አስከባሪው የ፶ አለቃ ከበደ ካብትህ ይመር 
ገለጡ፡፡

(ጥቅምት 4 ቀን 1960 ዓ.ም ከታተመው አዲስ ዘመን )

ብር ለልማት
አሰላ፤ የአርሲ ጠቅላይ ግዛት የጢቾ አውራጃ ሕዝብ 

፲፭ ሺ ብር በማዋጣት በሞተር ኃይል የሚሠራ የኤሌክትክ 
መብራት ለማቋቋም ተስማማ፡፡

ኅዳር ፮ ቀን በአውራጃው ገዥ ቀኛዝማች ይኩኖ 
አምላክ ኃይለማርያም አማካይነት ሕዝቡ በግዛቱ ጽሕፈት 
ቤት ስብሰባ አድርጎ ለልማት ሥራ ፴፩ ሺህ ፩፻፷፭ ብር 
ያዋጣ መሆኑን አቶ ፈቃደ ወንድሙ ገለጡ፡፡

( ታኅሳስ 2 ቀን 1960 ዓ.ም ከታተመው አዲስ ዘመን )

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ማ
ክ

ሰኞ

በበጀት ዓመቱ አዳዲስ ትልሞችን ለማሳካት የወጠነው የኅብረት ሥራ ሴክተርለተትረፈረፈ የግብርና ምርት የምንተጋውን ያህል ለድህረ ምርት ብክነት ትኩረት እንስጥ

ኅዳር 13 ቀን 2015 ዓ.ም

ብርሀን ፈይሳ

የኦሮሚያ ፖሊስ ስፖርት ክለብ የ18ኛው የኢትዮጵያ 
ማራቶን ሪሌ(ዱላ ቅብብል) ውድድር አጠቃላይ አሸናፊ 
ሆኗል። የኢትዮጵያ አትሌቲክስ ፌዴሬሽን ለ18 ጊዜ 
የኢትዮጵያ ማራቶን ሪሌ ውድድሩን በአፋር ክልላዊ 
መንግሥት ሠመራ ከተማ ባለፈው እሁድ ሲያካሂድ 
ከማራቶን ሪሌ ውድድሩ ጎን ለጎን የ5 ኪሎ ሜትር ሕዝባዊ 
የጎዳና ላይ የሩጫ ውድድርም ተካሂዷል።

የኢትዮጵያ አትሌቲክስ ፌዴሬሽን ከሚያካሂዳቸው 
ዓመታዊ ውድድሮች መካከል አንዱ የሆነውን የማራቶን 
ሪሌ ውድድር ሲሆን የበረሀ ገነት በሆነችው አፋር ሰመራ 
ከተማ በሁለቱም ፆታዎች የድብልቅ ሪሌ ውድድሩን 
አከናውኖ በተሳካ ሁኔታ አጠናቋል። በዚህም ባለፉት 
ሁለት ዓመታት ክልሉ በሰሜኑ የኢትዮጵያ ክፍል ከነበረው 
ጦርነት ጋር ተያይዞ ተቀዛቅዞ የቆየውን የስፖርት ዘርፍ 
እንዲነቃቃ ለማድረግ ውድድሩ መካሄዱ ተጠቁሟል።

በውድድሩ ላይ ከሦስት ክልሎች፣ አንድ ከተማ 
አስተዳደር እና 12 ክለቦች የተወጣጡ 96 አትሌቶች 
ተካፋይ ነበሩ። በኢፌዴሪ ባህልና ስፖርት ሚኒስቴር 
የስፖርት ዘርፍ ሚኒስትር ዴኤታ አምባሳደር መስፍን 
ቸርነት፣ የኢትዮጵያ አትሌቲክስ ፌዴሬሽን ፕሬዚዳንት 
ረዳት ኮሚሽነር ጄነራል ደራርቱ ቱሉ ፣ ተቀዳሚ ምክትል 
ፕሬዚዳንት አትሌት ገዛኸኝ አበራ ፣ የፌዴሬሽኑ የሥራ 

ኦሮሚያ ፖሊስ የኢትዮጵያ ማራቶን ሪሌ አጠቃላይ አሸናፊ ሆነ

አስፈጻሚ ኮሚቴ አባላት እንዲሁም የክልሉ ወጣቶችና 
ስፖርት ቢሮ ኃላፊ ኢንጂነር መሐመድ ሁመድና ሌሎች 
አመራሮች በተገኙበት ተካሂዷል።

በዚህም መሠረት በአትሌቶች መካከል በተካሄደው 
ውድድር የኦሮሚያ ፖሊስ አትሌቲክስ ክለብ የወርቅ 

ሜዳሊያና የገንዘብ ተሸላሚ ሆኗል። የፌደራል ማረሚያ 
ቤቶች አትሌቲክስ ክለብ የብርና የሜዳሊያ ተሸላሚ 
ሲሆኑ፤ የኢትዮጵያ ንግድ ባንክ አትሌቲክስ ክለብ ደግሞ 
የነሐስ ሜዳሊያ ተሸላሚ ሆነዋል። ሽልማቱንም የክልልና 
ከተማ አስተዳደር አትሌቲክስ ፌዴሬሽን ፕሬዚዳንቶችና 

የጽሕፈት ቤት ኃላፊዎች በጋራ አበርክተዋል።
የአጠቃላይ አሸናፊ የዋንጫ ሽልማቱት ባለቤት 

የሆነው የኦሮሚያ ፖሊስ አትሌቲክስ ክለብም ከእለቱ 
የክብር እንግዳ አምባሳደር መስፍን ቸርነት፣  ከፌዴሬሽኑ 
ፕሬዚዳንት ረዳት ኮሚሽነር ጄነራል ደራርቱ ቱሉ 
ተረክበዋል። በሕዝባዊ ሩጫው ደግሞ አብዲሳ አብደታ፣ 
ጀማል አብደላ እና መሐመድ ሄላም አሸንፈዋል።

ፌዴሬሽኑ ውድድሮች በተለያዩ ክልሎች ተደራሽ 
ለማድረግ ታስቦ አፋር ላይ እንደተካሄደ፤ የፌዴሬሽኑ 
ተቀዳሚ ምክትል ፕሬዚዳንት አትሌት ገዛኸኝ አበራ 
ገልጿል። ውድድሩ ለመጀመሪያ ጊዜ ከፍተኛ ሙቀት 
ባለበት በአፋር ሰመራ ይደረግ እንጂ በውድድሩ ወቅት 
የነበረው የአየር ሁኔታ አመቺ ነበር። በመሆኑም ይህን 
መሰል ውድድሮች ማዘጋጀት ለአትሌቶች የውድድር ዕድል 
ከመፍጠር ባለፈ ለክልሉና በዙሪያው ላሉ ፌዴሬሽኖችም 
ማበረታቻ እንደሚሆን ተጠቁሟል።

በተጨማሪም ውድድሩ በአካባቢው ያለውን 
የአትሌቲክስ አቅም ለመመልከት እንዲሁም የክልል 
መንግሥታትም ለስፖርቱ ትኩረት እንዲሰጡ መልዕክት 
እንዲተላለፍበት ታስቦ እንደተከናወነ ታውቋል። 
ውድድሩ የክልል ፌዴሬሽኖችን ለማቋቋም ቢያንስ 
አምስት ክለቦች መኖር አለባቸው ከሚለው ሀገር አቀፍ 
ደንብ ጋር ተያይዞ ክለቦችን ለማበረታታት እንደተካሄደም 
ተጠቁሟል። 

በዳንኤል አበበ

እንደሚታወቀው በአስር ዓመቱ መሪ ዕቅዳችን 
በሀገራችን የሰብል ምርቶች ምርትና ምርታማነት 
እንዲያድግ፣ ተወዳዳሪነት እንዲጨምር ብሎም 
ምርቶች ተትረፍርፈው የምግብ ዋስትናችንን 
ለማረጋገጥ መንግሥት ልዩ ትኩረት ሰጥቶ እየሠራ 
እንደሚገኝ ይታወቃል። ለቀጣዮቹ አስር ዓመታት 
የሚኖረውን ከፍተኛ ቁጥር ያለው የሀገራችንን ሕዝብ 
በበቂ ሁኔታ ለመመገብ እና ብሎም በመካከለኛ 
ጊዜ የሚያስፈልገውን የውጭ ምንዛሪ ለማስገኘት 
ከግብርናው ዘርፍ አመርቂ ውጤት ይጠበቃል። 
በዚህ አግባብ ሀገራችን እስካሁን የግብርና ምርትና 
ምርታማነት ለማሳደግ እየሠራች ባለችው ሥራ በርካታ 
ተስፋ ሰጪ ውጤት እያስመዘገበች ነው።

ይሁን እንጂ እ.ኤ.አ በ2021 የዓለም የምግብና 
የእርሻ ድርጅት (FAO) ባደረገው ጥናት በኢትዮጵያ 
በሰብል ምርት ከ20 እስከ 30 በመቶ በአትክልትና 
ፍራፍሬ ቢሸፈንም ከ30 እስከ 50 በመቶ የምርት 
ብክነት እንዳለ ገልጿል። ይህም በመጠን ሲገለጽ 
በዓመት 12 ሚሊዮን ቶን የግብርና ምርት በገንዘብ 
ስድስት ነጥብ ሁለት ቢሊዮን የአሜሪካ ዶላር ሀገራችን 
ታጣለች ማለት ነው።

የድህረ ምርት ብክነት የሀገራችንን የምግብ ዋስትና 
ደህንነታችን እና አጠቃላይ የምጣኔ ሃብታችንን ዕድገት 
ላይ አሉታዊ ተጽዕኖ አለው። ለድህረ ምርት ብክነቱ 
የአንበሳውን ድርሻ የሚይዘው ለምርት አሰባሰብ 
ደረጃውን የጠበቀ የመጋዘን አቅርቦት እጥረት መኖሩ 
ይጠቀሳል። 

በሀገራችን አራት ነጥብ ስምንት ሚሊዮን ሜትሪክ 

ቶን የደረቅ ግብርና ምርት የማከማቻ መጋዘን /Dry 
Storage/ አቅም አለ ። ከዚህ ውስጥ 78 በመቶ በዘመናዊ 
መንገድ የተሰናዳ ሲሆን ቀሪው ደረጃውን ያልጠበቀ 
ነው።

ከሶስት ነጥብ ስምንት ሚሊዮን ሜትሪክ ቶን 
ዘመናዊ የደረቅ ግብርና ምርት የማከማቻ መጋዘን 
ውስጥ ሶስት ነጥብ አራት ሚሊዮን ሜትሪክ ቶን ለንግድ 
አገልግሎት የሚውል ሲሆን ቀሪው 422 ሺህ ሜትሪክ 
ቶን ለምግብ ዋስትናነት አገልግሎት እንደሚውል በጥናት 
ተረጋግጧል።

በሌላ በኩል ደረቅ ያልሆኑ የግብርና ምርት 
ማከማቻ መጋዘን/Cold Storage/ በጥቂት ተዋናዮች 
እንደ የኢትዮጵያ አየር መንገድ፣ በአበባና በስጋ 
ላኪዎች፣ በአትክልትና ፍራፍሬ ማኅበራት፣ በወተት 
ማቀነባበሪያዎች ኩባንያዎች ለራሳቸው ብቻ አገልግሎት 
የሚሰጡ ናቸው። 

በሚቀጥሉት 10 ዓመታት የግብርና ምርት እቅድ 
ለገበያ የሚቀርቡ በተመረጡ የእህሎች ምርቶች 
(ስንዴ፣ሩዝ) አማካኝ ዓመታዊ እድገት ሦስት በመቶ፣ 
የቅባት እህሎች ምርት ስምንት በመቶ፣የአትክልትና 
ፍራፍሬ ምርቶች ስድስት በመቶ እንዲሁም የእንስሳት 
ምርት 12 በመቶ ትንበያ ጋር ተያይዞ የደረቅና የቀዝቃዛ 
የግብርና ምርት ማከማቻ መጋዘኖች ፍላጎት ከፍተኛ 
እንደሚሆን ይጠበቃል። 

ከዚህ አንጻር በእአአ 2022 አጠቃላይ የደረቅና 
የቀዝቃዛ የግብርና ምርት ማከማቻ መጋዘኖች ፍላጎት 
ወደ 18 ነጥብ አራት ሚሊዮን ሜትሪክ ቶን የሚያድግ 
ሲሆን አሁን ካለው 13 ነጥብ ስድስት ሚሊዮን ሜትሪክ 
ቶን በተጨማሪ አዳዲስ የምርት ማከማቻ መጋዘኖች 
መገንባት ይኖርባቸዋል ማለት ነው። 

በመሆኑም ይህ እውነታ በኢትዮጵያ የግብርና ምርት 
ማከማቻ መጋዘን እጥረት አሳሳቢና አፋጣኝ ምላሽ የሚሻ 
አንገብጋቢ አጀንዳ ነው። በዚሁ መሠረት የግብርና 
ምርቶች ማከማቻ መጋዘን ሥርዓትን ለማደራጀት 
በኢትዮጵያ ኅብረት ሥራ ኮሚሽን አስተባባሪነት ሀገር 
አቀፍ ዐውደ-ጥናት ኅዳር 2 ቀን 2015 ዓ.ም በአዲስ አበባ 
ተዘጋጅቶ ነበር።

የዐውደ-ጥናቱ የመክፈቻ ሥነ-ሥርዓት ላይ 
የኢትዮጵያ ኅብረት ሥራ ኮሚሽነር ወይዘሮ ፍሬዓለም 
ሺባባው “የሀገራችን የምግብ ምርታማነት እንዲያድግ 
እና የምግብ ዋስትናችን እንዲረጋገጥ ከምንሠራቸው 
ዐበይት ተግባራት መካከል ብሔራዊ የግብርና ምርቶች 
ማከማቻ መጋዘን ሥርዓትን ቀርፆ በስትራቴጂ መምራት 
ነው” ይላሉ።

“የሰርፕለስ (የተትረፈረፈ) ምርት እንዲጨምር 
የግብርና ምርት ማከማቻ ፋሲሊቲ ወሳኝ ነው። ገበሬው 
ያመረተውን የማስቀምጥበት የለም ካለ አያመርትም። 
ስለሆነም ማምረት ብቻ ሳይሆን፣ ያመረትነውንም 
ማስተዳደር አለብን “ ብለዋል።

በዐውደ ጥናቱ ላይ ከጅማ ዩኒቨርስቲ የድህረ 
ምርት መምህር የሆኑት ፕሮፌሰር አሊ መሐመድ፤ 
‘’የድህረ-ምርት ብክነት ሁኔታ እና ለምግብ ዋስትናና 
ለአገር ኢኮኖሚ ያለው ፋይዳ በሚል ርዕስ ባቀረቡት 
ጥናታዊ ጽሑፋቸው ሀገራችን ኢትዮጵያ ውስጥ ከማሳ 
እስከ ተመጋቢው ገበታ ባለው ሂደት የድህረ ምርት 
ብክነት የሚያጋጥም ሲሆን፣ ባደጉት አገሮች ግን ብክነት 
የሚስተዋለው ተጠቃሚዎች ምርቱን ከሱፐርማርኬት 
ገዝተው እስከሚመገቡበት ባለው አጭር የእሴት ሰንሰለት 
ውስጥ ብቻ መሆኑን ይናገራሉ። 

በሀገራችን የድህረ ምርት ብክነት መጠን፣ 

ውስብስብነት እና ዓይነት እንደ ምርቱ አይነት 
ይለያያል። ‹‹በሰብል ምርቶች ከሆነ ብክነቱ አነስ 
ይላል። አትክልትና ፍራፍሬ፣ በስጋ፣ በወተት እና 
በዓሳ ምርቶች ብክነቱ በጣም ከፍተኛ ነው።›› ያሉት 
ፕሮፌሰር ዓሊ፤ በናይጄሪያ ከዓመታት በፊት የግብርና 
ምርቶችን በቅርጫት እና በሳጥን ሲጭኑና ሲያወርዱ 
የድህረ ምርት ብክነት ደረጃ 49 በመቶ ነበር አሁን 
ላይ ግን ምርቶችን የሚጭኑበትን ዘዬ ወደ ፕላስቲክ 
ቅርጫት ሰለቀየሩት ብክነቱን ወደ አምስት በመቶ 
ማውረድ ችለዋል። በሀገራችን ኢትዮጵያም 38/39 
በመቶ የሆነውን የድህረ ምርት ብክነት ደረጃ በአጭር 
ገዜ ውስጥ የማንቀንስበት ምክንያት አይታየኝም 
ብለዋል።

ለምርት አሰባሰብ የመጋዘን አቅርቦት እጥረት 
እንዳይኖር ኅብረት ሥራ ማኅበራት፣ መንግሥታዊ 
ተቋማትና የግል ዘርፉ ወሳኝ ሚና ይጠበቅባቸዋል። 
በዐውደ ጥናቱ የድህረ ምርት ብክነትን ለመከላከል 
የደረቅና የቀዝቃዛ መጋዘን ሥርዓትን በአጭር፣ 
በመካከለኛ እና በረጅም ግዜ ዕቅድ ለማደራጀት 
ስምምነት ላይ ተደርሷል።

ሀገራችን ከግብርና ምርቶች ማከማቻ የተያያዙ 
ዘርፈ ብዙ ችግሮችን በዘላቂነት ለመፍታት የግብርና 
ሚኒስቴር፣ የንግድና ቀጠናዊ ትስስር ሚኒስቴር፣ 
የኢትዮጵያ ኅብረት ሥራ ኮሚሽን፣ የኢትዮጵያ 
ትራንስፎርሜሽን ኢንስቲቲዩት እና ሌሎች ባለድርሻ 
አካላት የሚጫወቱት ሚና የላቀ ነው። ችግሩን 
በዘላቂነት ለመፍታት በቅርቡ የሴክተር ሚኒስቴር 
መሥሪያ ቤቶችን የሚያካትት ዐቢይ ኮሚቴ እና 
የስትራቴጂ ሰነድና የማስፈጸሚያ እቅድ የሚያዘጋጁ 
የቴክኒክ ኮሚቴ እንደሚቋቋም ይጠበቃል።

የኦሮሚያ ፖሊስ አትሌቲክስ ክለብ የወርቅ ሜዳሊያና የገንዘብ ተሸላሚ ሆኗል፣

